
Brollach ón gCathaoirleach 
 
 

 

 

 

 

Is cúis áthais dom an brollach seo a chur le Tuarascáil Bhliantúil agus Cuntais na Clárlainne Náisiúnta Ailse don 
bhliain dar chríoch an 31 Nollaig 2022. Tugtar breac-chuntas sa tuarascáil ar iarrachtaí na Clárlainne ár spriocanna 
straitéiseacha a bhaint amach, agus ar an gcaoi sin an méid is féidir linn a dhéanamh ar mhaithe le seirbhísí ailse in 
Éirinn. Lean an Chlárlann ar aghaidh i mbun nuála le linn 2022, chuir sí le líon na bhfoinsí óna bhfaightear sonraí 
leictreonacha, rinne sí infheistíocht i mbearta slándála sonraí, agus rinne sí forbairt ar an ionad oibre trí 
thionscnaimh éagsúla agus trí bheartais nua.  

Thar ceann an Bhoird, tugaim aitheantas don obair a rinne an Stiúrthóir, an tOllamh Deirdre Murray, agus an 
fhoireann ar fud na tíre chun an Chlárlann a choinneáil ag feidhmiú go tréan i rith bliain eile inar tharla athruithe 
móra lasmuigh den eagraíocht agus forbairt mhór san eagraíocht féin. Cúis bhróid againn go háirithe is ea an bhéim 
mhór atá á leagan againn ar rannpháirtíocht le geallsealbhóirí agus ar an gcumarsáid. 

Tá an Bord fós ag cur maoirseacht agus treoir straitéiseach ar fáil don Chlárlann. Rinne sé athbhreithniú 
cuimsitheach i rith na bliana, lena n-áirítear anailís ar an meascán scileanna, athstruchtúrú ar chlár oibre an Bhoird 
agus clár oibre bliantúil a ghlacadh.  I gcomhar leis an Roinn Sláinte, agus ar bhonn na moltaí ó Fhiosrúchán 
Measúnaithe an Dochtúra Scally ar an gClár Scagthástála CervicalCheck, rinne foireann ón nGníomhaireacht 
Idirnáisiúnta um Thaighde ar Ailse (IARC) i Lyon piarmheasúnú seachtrach ar an gClárlann. Tá sé beartaithe againn 
na moltaí atá sa tuarascáil ó IARC a chur i bhfeidhm agus tuilleadh athbhreithnithe rialta a chur ar an sceideal.  Tá 
an Bord ag tnúth le plean straitéiseach uaillmhianach nua na Clárlainne a sheoladh in 2023, ag tógáil ar an dul chun 
cinn a rinneadh go dtí seo agus ag leathnú obair riachtanach na Clárlainne. 

Tráth a raibh a dtéarmaí ar an mBord curtha i gcrích acu, d’fhágamar slán ag Orla Dolan Uasal agus ag an Ollamh 
Cathy Kelly, a chuir go mór le hobair na heagraíochta. Chuireamar fáilte roimh Ellen Farrell Uasal chuig an mBord i 
lár na bliana, agus líonadh an folúntas deiridh nuair a ceapadh an tUasal Niall Murphy ar an mBord go luath in 2023. 

Gabhaim buíochas leis na comhaltaí Boird go léir as an obair a dhéanann siad don Chlárlann agus as an tacaíocht a 
thugann siad di.  

 

 

“Cúis bhróid againn go háirithe is ea an bhéim 
mhór atá á leagan againn ar rannpháirtíocht le 
geallsealbhóirí agus ar an gcumarsáid”. 

An Dr Jerome Coffey 
Cathaoirleach 

Teachtaireacht ón Stiúrthóir 
 
 

 

 

 

 

Tá faisnéis chuimsitheach á bailiú ag Clárlann Náisiúnta Ailse na hÉireann (NCRI) ar ailse agus siadaí gaolmhara 
i leith mhuintir Phoblacht na hÉireann ó bhí 1994 ann. Baintear leas as an bhfaisnéis a bhailítear sa taighde ar 
na cúiseanna a bhíonn le diagnóis ailse, agus na hiarmhairtí a bhíonn uirthi, i gcláir oideachais agus faisnéise, 
agus chun seirbhísí ailse in Éirinn a phleanáil agus measúnú a dhéanamh orthu. In 2022, thuairiscíomar go raibh 
os cionn 200,000 duine beo ag deireadh 2020 a fuair an diagnóis go raibh ailse ionrach orthu. Is ionann sin agus 
duine amháin as 24 in Éirinn agus fágann sé go bhfuil méadú 50% tagtha ar líon na ndaoine atá beo agus ailse 
orthu i gcomparáid le deich mbliana ó shin. Is léiriú é sin ar an méadú ar líon na ndaoine a fhaigheann diagnóis 
ailse gach bliain agus ar na feabhsuithe leanúnacha ar an ráta marthanais i measc daoine a bhfuil ailse orthu.  

De réir mar a laghdaigh an cur isteach ó phaindéim COVID-19 in 2022, chuir NCRI dlús leis an obair leanúnach 
feabhsúcháin agus chuir sé feabhas ar an maoirseacht sheachtrach a dhéantar ar ár ngníomhaíochtaí. 
Bhunaíomar Comhairle Chomhairleach, a bhfuil sé ina chuspóir léi comhairle a chur ar an gClárlann agus a 
dúshlán a chur maidir lena Plean Straitéiseach agus an Straitéis Náisiúnta Ailse a chur i bhfeidhm. Déanann na 
13 chomhalta ionadaíocht ar shaineolaithe ó ar fud na hearnála lena n-áirítear ionadaithe de chuid lucht 
tacaíochta othar, soláthraithe seirbhísí ailse, saineolaithe sláinte poiblí, gairmithe taighde agus gairmithe a 
bhíonn ag plé le sainréimsí leighis agus altranais. 

D’fhoilsíomar comhairle staidrimh neamhspleách ar ailse arís eile inár dtuarascáil bhliantúil staidrimh agus inár 
dtuarascáil treochtaí ar chineálacha ailse a ndéantar scagthástáil ar phobal na hÉireann ina leith, chomh maith 
le tacú le lucht déanta beartas ailse agus soláthraithe seirbhíse. Ina theannta sin, thacaíomar leis an taighde ar 
ailse in Éirinn trí thacair shonraí shaincheaptha agus comhairle faoin staidreamh a sholáthar do dhaoine a 
bhíonn i mbun an taighde sin.  Mar chuid dár dtiomantas do Phlean Sáraithe Ailse na hEorpa, bímid ag obair i 
gcomhar le heagraíochtaí amhail an Ghníomhaireacht Idirnáisiúnta um Thaighde ar Ailse (IARC) agus an 
Chlárlann Eorpach um Éagothromaíochtaí Ailse, chomh maith le leanúint lenár mbabhtaí comhoibrithe 
idirnáisiúnta ar an taighde le tionscadail ar nós EUROCARE, BENCHISTA agus an Chomhpháirtíocht Idirnáisiúnta 
um Thagarmharcáil Ailse.  Ní bheadh an obair sin indéanta murach ár mbaill foirne, dream dúthrachtach 
saineolaithe a bhfuil tiomantas ollmhór acu do NCRI agus a léiríonn ár luachanna – meas, díograis, muinín, 
comhar agus cáilíocht – gach uile lá.  Ba mhaith liom buíochas a ghabháil leo as an dianobair a dhéanann siad 
agus as a ndílseacht.  Tá sé de phribhléid againn a bheith ag cur leis an iarracht torthaí ailse a fheabhsú agus 

“De réir mar a laghdaigh an cur isteach ó 
phaindéim COVID-19 in 2022, chuir NCRI dlús leis 
an obair leanúnach feabhsúcháin agus chuir sé 
feabhas ar an maoirseacht sheachtrach a dhéantar 
ar ár ngníomhaíochtaí”. 

An tOllamh Deirdre Murray 
Stiúrthóir 

bímid i gcónaí feasach gur gá  tús áite a thabhairt do na hothair a bhfuil ailse orthu agus muid i mbun 
gníomhaíochta. 

I rith 2022, thugamar faoi phróiseas chun ár luachanna agus ár n-iompraíocht a bheachtú agus é i gceist againn 
neartú a dhéanamh ar ár gcultúr eagraíochtúil. Aithníodh iarrachtaí ár mball foirne nuair a bronnadh gradaim 
éagsúla ar NCRI. Cúis mhór bhróid dom go háirithe is ea é gur tugadh aitheantas dár n-eagraíocht mar cheann 
de na hIonaid Oibre is Fearr in earnáil na cógaisíochta agus an chúraim sláinte, rud a léiríonn díograis na foirne 
i leith an mhisin atá againn tacú le feabhas a chur ar thorthaí ailse in Éirinn.  

In 2022, rinneadh dhá athbhreithniú sheachtracha ar NCRI – ceann amháin a rinne an Dr Gabriel Scally mar 
chuid dá athbhreithniú deiridh ar an dul chun cinn a bhí déanta maidir le Fiosrúchán Measúnaithe 2019 ar an 
gclár scagthástála CervicalCheck, inar chinn sé gur thugamar aghaidh go substaintiúil ar shaincheisteanna a bhí 
ann roimhe seo; agus ceann eile a rinne foireann idirnáisiúnta ó IARC faoi cheannas an Dochtúra Freddy Bray, 
inar dearbhaíodh gur clárlann ardfheidhmíochta muid.  Cuirfear san áireamh na moltaí maidir le breis baill foirne 
agus forbairtí breise agus muid ag pleanáil don am atá le teacht.  

Mar aon lenár bpleananna chun cur lenár n-acmhainneacht arís eile trínár leibhéil foirne a mhéadú 20%, tá 
athnuachan ar an bPlean Straitéiseach beartaithe i gcomhair 2023 agus táim ag tnúth le dul i gcomhairle lenár 
ngeallsealbhóirí, lenár gcomhpháirtithe agus lenár mbaill foirne chun athbhreithniú a dhéanamh ar ár gcuid 
oibre agus bóthar chun cinn a leagan amach. 

Mar fhocal scoir, ba mhaith liom buíochas a ghabháil lenár gCathaoirleach, leis na comhaltaí Boird agus leis an 
gComhairle Chomhairleach, dream a thugann dá gcuid ama go fial flaithiúil chun tacú leis an obair a dhéanaimid.  

Maidir le NCRI 
Bunú 

Bunaíodh an Bord um an gClárlann Náisiúnta Ailse le hOrdú Reachtúil 19 de 1991, ‘An tOrdú fán mBord um an 
gClárlann Náisiúnta Ailse (Bunú)’ faoin Acht Sláinte (Comhlachtaí Corpraithe), 1961. Comhlíonann an Bord a 
fhreagrachtaí reachtúla go léir tríd an gClárlann Náisiúnta Ailse. Leasaíodh an tOrdú faoi dhó: in 1996 le I.R. 
Uimh. 293/1996 (An tOrdú um an Ordú fán mBord um an gClárlann Náisiúnta Ailse (Bunú), 1991 (Leasú)) agus 
in 2009 leis an Acht Sláinte (Forálacha Ilghnéitheacha), 2009. 

 

Feidhmeanna reachtúla 

Is iad feidhmeanna reachtúla an Bhoird um an gClárlann Náisiúnta Ailse, mar a leagtar amach iad in Ordú Reachtúil 
19 de 1991: 

1. faisnéis a bhaineann le minicíocht agus leitheadúlacht na hailse agus siadaí gaolmhara in 
Éirinn a shainaithint, a bhailiú, a rangú, a thaifeadadh, a stóráil agus a anailísiú;  

2. faisnéis a bhailiú, a aicmiú, a thaifeadadh agus a stóráil i ndáil le gach othar ailse aonair nua-
dhiagnóisithe agus maidir le gach siad;  

3. cur chun cinn agus éascú a dhéanamh ar úsáid na sonraí a bhailítear ar an gcaoi sin i 
dtionscadail fhormheasta taighde agus i bpleanáil agus i mbainistiú seirbhísí;  

4. tuarascáil bhliantúil a fhoilsiú ar ghníomhaíochtaí na Clárlainne;  

5. comhairle, faisnéis agus cúnamh i ndáil le haon ghné den tseirbhís sin a thabhairt don Aire. 

 

An Bord um an gClárlann Náisiúnta Ailse 

Is comhlacht reachtúil é an Bord um an gClárlann Náisiúnta Ailse a bunaíodh in 1991 faoin Ordú fán mBord um an 
gClárlann Náisiúnta Ailse (Bunú) mar ghníomhaireacht de chuid na Roinne Sláinte agus Leanaí (mar a bhí an tráth 
sin). 

Seachtar comhaltaí a bhíonn ar an mBord agus ceapann an tAire Sláinte iad. 

Ba iad comhaltaí an Bhoird ar an 31 Nollaig 2022: 

• An Dr Jerome Coffey (Cathaoirleach) 

• An tUasal Eamonn Morris (d’éirigh sé as an mBord ar an 21 Aibreán 2023) 

• An Dr Robert O'Connor 

• Mary Bourke Uasal 

• An tOllamh Mark Lawlor 

• Ellen Farrell Uasal 

Ceapadh an tUasal Niall Murphy chuig an mBord ar an 16 Eanáir 2023. 

Tuairisc ón gCathaoirleach 
 

1. Ní dheachaigh aon mhórfhorbairtí tráchtála i bhfeidhm ar an gClárlann le linn 2022. 

2. Bíonn an Chlárlann i mbun a cuid gníomhaíochtaí ó lá go lá i gcomhréir le beartais agus nósanna 
imeachta oifigiúla maidir le tuairisciú airgeadais, iniúchóireacht inmheánach, taisteal, soláthar 
agus diúscairt sócmhainní. 

3. An córas um rialú inmheánach airgeadais 

a. Tá an Bord freagrach as córas rialaithe inmheánaigh na Clárlainne. 

b. Ní féidir le córas dá leithéid ach dearbhú réasúnta, agus ní dearbhú iomlán, a thabhairt nach 
dtarlóidh earráid ábhartha. 

c. Áirítear leis na príomhnósanna imeachta atá curtha i bhfeidhm ag an mBord 
chun rialú airgeadais inmheánach éifeachtach a dhéanamh: 

i. Struchtúr bainistíochta atá sainithe go soiléir. 

ii. Clár rioscaí a coinníodh cothrom le dáta le linn 2022. 

iii. Bhí beartais agus nósanna imeachta inar leagadh amach treoracha maidir 
le gach réimse gníomhaíochta airgeadais i bhfeidhm i leith na bliana 2022. 
Tugadh cuntas iontu siúd ar na nósanna imeachta maidir le tuarastail, 
sonraisc agus éilimh speansas a riar, maidir le cártaí creidmheasa a úsáid 
agus maidir le hidirbhearta mionairgid chomh maith le nósanna imeachta 
maidir le sócmhainní a cheannach agus a dhiúscairt. Déantar feidhm an 
phárolla a sheachfhoinsiú. 

iv. Rinne Coiste Iniúchóireachta agus Riosca maoirsiú ar an obair a rinne na 
hIniúchóirí Inmheánacha le linn 2022. 

v. Chomhaontaigh an Coiste Iniúchóireachta agus Riosca agus an Bord 
timthriall iomlán trí bliana d'iniúchtaí inmheánacha lena gclúdaítear na 
príomhréimsí airgeadais, eagraíochtúla agus oibriúcháin. Rinneadh 
iniúchtaí inmheánacha foirmiúla in 2022 i réimsí an Chórais um Rialú 
Inmheánach Airgeadais, Rialuithe TFC agus an Athbhreithnithe ar an gCód 
Cleachtais. 

vi. Comhaontaíodh buiséad bliantúil foriomlán don Chlárlann inar cuimsíodh 
buiséad ar leibhéal na rannóg don Teicneolaíocht Faisnéise. Ullmhaítear 
tuairisc rialta chun figiúirí iarbhír a chur i gcomparáid le figiúirí an bhuiséid 
agus déantar na figiúirí ionchasacha foriomlána bliantúla a thabhairt 
cothrom le dáta i rith na bliana. 

vii. Deann an Bord athbhreithniú ag gach ceann dá chruinnithe ar thuarascálacha airgeadais 
tréimhsiúla agus bliantúla. 

viii. Deimhním go gcomhlíonann an Chlárlann Náisiúnta Ailse na rialacha agus na 
treoirlínte atá i bhfeidhm faoi láthair i dtaobh soláthair mar atá leagtha amach 
ag an Oifig um Sholáthar Rialtais. 

ix. Rinne an Bord athbhreithniú ar éifeachtacht na rialuithe inmheánacha airgeadais 
i leith na bliana 2022 ag an gcruinniú a bhí aige ar an 27 Márta 2023. 

4. Tá Cóid Iompair curtha i bhfeidhm ag an gClárlann don Bhord agus do na Fostaithe agus cloítear 
go hiomlán leo. 

5. Tá an Chlárlann ag cloí go hiomlán le beartas an Rialtais maidir le pá an Stiúrthóra agus maidir le 
pá gach fostaí de chuid comhlacht Stáit. 

6. Níl baint le hábhar ag comhlíonadh threoirlínte an Rialtais maidir le táillí chomhaltaí an Bhoird 
a íoc toisc nach n-íoctar aon táillí le Comhaltaí Boird na Clárlainne Náisiúnta Ailse. 

7. Tá an Chlárlann ag cloí go hiomlán leis na Treoirlínte maidir le Measúnú agus Bainistiú a 
dhéanamh ar Thograí Caiteachais Caipitil san earnáil phoiblí. 

8. Tá an Chlárlann ag cloí go hiomlán leis na ceanglais a leagtar síos i mbeartas taistil an Rialtais. 

9. Tá an Chlárlann ag cloí go hiomlán le gach ceanglas cuí a shonraítear i gCód Caiteachais 
Phoiblí na Roinne Caiteachais Phoiblí agus Athchóirithe. 

10. Tá nósanna imeachta i bhfeidhm chun nochtadh cosanta a dhéanamh de réir alt 21(1) den 
Acht um Nochtadh Cosanta 2014. 

11. Ghlac an Bord an Cód Cleachtais chun Comhlachtaí Stáit a Rialú (2016) agus cloíonn sé leis. 

12. Níl baint ag an gClárlann Náisiúnta Ailse le haon díospóidí dlí a bhfuil comhlachtaí Stáit eile páirteach iontu. 

13. Ní ann d’aon teagmhais shuntasacha iarchláir comhardaithe. 

14. Ós rud é go soláthraíonn an Chlárlann seirbhís phoiblí arna maoiniú ag an Státchiste, trína máthair-
roinn, an Roinn Sláinte, measann an Chlárlann gur cuí na ráitis airgeadais seo a ullmhú ar bhonn gnóthas 
leantach. 

15. Chomhlíon an Bord um an gClárlann Náisiúnta Ailse gach gné de chomhaontuithe conartha a 
bhféadfadh tionchar ábhartha a bheith acu ar na ráitis airgeadais i gcás inar tharla 
neamhchomhlíonadh. Ní bhfuarthas aon teachtaireachtaí maidir le neamhchomhlíonadh 
cheanglais na n-údarás rialála ná na n-údarás cánach i ndáil le hábhar ar bith. Níl an Bord um an 
gClárlann Náisiúnta Ailse ar an eolas faoi aon chás inarb amhlaidh nár comhlíonadh dlíthe nó 
rialacháin, go hiarbhír nó go féideartha, ar cás é a d’fhéadfadh dul i bhfeidhm ar na ráitis 
airgeadais. 

 

 

An Dr Jerome Coffey, MD FRCPI FRCR FFRRCS, 
Cathaoirleach an Bhoird, An Chlárlann Náisiúnta Ailse  

12 Meitheamh 2023 

Sracfhéachaint ar NCRI

Cuspóirí Straitéiseacha 

ÁR dTOSAÍOCHTAÍ STRAITÉISEACHA 

Cuireadh síneadh ama leis an bPlean Straitéiseach atá againn go dtí deireadh 2023. Forbróidh NCRI Plean 
Straitéiseach nua don tréimhse 3 bliana go dtí deireadh 2026. Na Tosaíochtaí Straitéiseacha atá againn faoi láthair, 
tá siad grúpáilte ina dtrí phríomhréimse fócais: sonraí a ghabháil, faisnéis a chur in iúl, agus an eagraíocht a 
fhorbairt. Laistigh de na réimsí sin, tá roinnt cuspóirí straitéiseacha aitheanta againn don Chlárlann. 

 

ÁR gCUID LUACHANNA 
 

 

 
I mí Eanáir 2021, chláraigh NCRI leis an gclár Great Places to Work 
(GPTW), rud a chuidigh linn Croíluachanna agus Iompraíocht a 
cheapadh chun sainiú a dhéanamh ar an gcaoi a mbímid ag feidhmiú 
mar eagraíocht. Sainíonn na luachanna agus an iompraíocht sin an 
caidreamh idir na fostaithe agus an chaoi a mbímid ag idirghníomhú le 
daoine lasmuigh den eagraíocht. 

 



Tuarascáil Bhliantúil agus Cuntais 2022 An Chlárlann Náisiúnta Ailse 

11 

 

 

 

 

 



Tuarascáil Bhliantúil agus Cuntais 2022 An Chlárlann Náisiúnta Ailse 

12 

 

 

 

  



Tuarascáil Bhliantúil agus Cuntais 2022 An Chlárlann Náisiúnta Ailse 

13 

 

  



Tuarascáil Bhliantúil agus Cuntais 2022 An Chlárlann Náisiúnta Ailse 

14 

 

 

 

Tuairisc ar an gCóras um Rialú Inmheánach Airgeadais 
Rialachas 

An Bord 

Tugann an Bord um an gClárlann Náisiúnta Ailse aghaidh ar gach ábhar a leagtar amach sa sceideal cúrsaí, de réir 
an Chóid Chleachtais. 

Faisnéis do chomhaltaí nua an Bhoird 

Nuair a cheaptar comhaltaí nua cuirtear faisnéis ar fáil dóibh mar a shonraítear sa Chreat Rialachais don Bhord um an 
gClárlann Náisiúnta Ailse. 

Nochtadh leasanna i gcás chomhaltaí an Bhoird 

Coimeádann Rúnaí an Bhoird an clár leasanna agus gach bliain iarrtar ar chomhaltaí an Bhoird agus ar gach ball 
foirne ábhartha a nochtadh leasanna a thabhairt cothrom le dáta. 

Nochtadh Cosanta 

Ní dhearnadh aon nochtadh cosanta in 2022 faoin Acht um Nochtadh Poiblí, 2014. 

An Coiste Iniúchóireachta agus Riosca 

Tháinig an Coiste Iniúchóireachta agus Riosca le chéile ceithre huaire in 2022. 

An Fheidhm Iniúchóireachta Inmheánaí 

Tá seirbhís iniúchóireachta inmheánaí i bhfeidhm agus tá iniúchadh córasach á dhéanamh aici ar gach réimse de 
ghníomhaíocht na Clárlainne. In 2022, rinneadh iniúchadh ar na réimsí seo a leanas: 

1. An Córas um Rialú Inmheánach Airgeadais 

2. Rialuithe TFC 

3. Athbhreithniú ar an gCód Cleachtais 

Cód Iompair Gnó do Chomhaltaí an Bhoird agus don Fhoireann 

Tá Cóid Iompair curtha i bhfeidhm don Bhord agus do na Fostaithe agus cloítear go hiomlán leo. 

Soláthar 

Cuireadh na baill foirne go léir a mbíonn baint acu le soláthar ar an eolas faoi na Treoirlínte um Sholáthar Poiblí 
agus treoraíodh iad chuig an suíomh gréasáin www.etenders.gov.ie chun tuilleadh treorach a fháil. Tá an treoir sin 
laistigh den chreat rialachais do NCRI. Scríobhadh treoir don fhoireann faoi phróisis soláthair agus scaipeadh í ar na 
baill foirne go léir a bhíonn ag plé le cúrsaí soláthair. Le linn 2022, rinne NCRI plean soláthair corparáideach a 
fhorbairt, a chomhaontú agus a chur i bhfeidhm. 

Imréiteach cánach 

Chinntigh NCRI go gcoimeádann sé deimhniú imréitigh cánach atá cothrom le dáta i leith gach soláthraí a sháraíonn 
an tairseach €10,000 in aghaidh na bliana. 

Diúscairt sócmhainní 

Níor diúscraíodh aon sócmhainní arbh fhiú níos mó ná €150,000 iad le linn na tréimhse a ndearnadh athbhreithniú 
uirthi. 

 

http://www.etenders.gov.ie/

Sócmhainní a dhiúscairt chuig comhaltaí Boird/baill foirne 

I gcás gach sócmhainne a diúscraíodh chuig Comhaltaí Boird nó chuig Baill Foirne, is ar phraghas cothrom an 
mhargaidh ar díoladh í. 

Tá doiciméadú déanta ar gach diúscairt dá réir agus is de réir nósanna imeachta iomchuí a rinneadh an diúscairt. 

Éadálacha/Fochuideachtaí 

Níl aon fhochuideachtaí bunaithe ná faighte ag NCRI. 

Éagsúlú an ghnó lárnaigh 

Ní raibh aon ghá ann éagsúlú a dhéanamh ar ghnó lárnach NCRI. 

Breithmheas ar infheistíocht 

Ní dhearnadh aon infheistíocht chaipitil mhór. 

Luach saothair an Stiúrthóra 

Tá luach saothair an Stiúrthóra ag teacht le treoirlínte iomchuí agus nochtar é sa Tuarascáil Bhliantúil i leith 2022, ina 
luaitear an buntuarastal bliantúil agus na sochair aoisliúntais. 

Táillí na gComhaltaí Boird 

Ní íoctar aon táillí leis na Comhaltaí Boird. Foilsítear sa tuarascáil bhliantúil na sonraí faoi íocaíochtaí i leith taistil agus 
cothaithe, i gcomhréir le rátaí formheasta na hearnála poiblí, le haghaidh na gcruinnithe a bhfreastalaíonn siad orthu. 

Beartas pá an rialtais 

Íoctar na fostaithe go léir ar rátaí atá i gcomhréir lena ngrád. 

Socruithe tuairiscithe 

Soláthraíonn an Cathaoirleach tuarascáil bhliantúil chathaoirligh don Aire. Déanann an Bord ráiteas maidir leis an 
gcóras rialaithe inmheánaigh a fhormheas agus cuirtear in áireamh é sa tuarascáil don Aire. 

Pleanáil Straitéiseach agus Pleanáil Chorparáideach 

Chuir an Bord síneadh ama leis an ráiteas straitéis foirmiúil is déanaí dá chuid ionas go gclúdófar an tréimhse go dtí 
deireadh 2023. Déanfar straitéis athnuaite don tréimhse 2024-2026 a fhorbairt roimh dheireadh 2023. Cuireadh Plean 
Seirbhíse ar fáil don Roinn Sláinte i mí Aibreáin 2022 tar éis don Chlárlann an leithdháileadh caiteachais i leith na 
bliana a fháil ón Roinn. Sonraíodh sa phlean sin na seirbhísí a bheartaítear don bhliain, ag teacht le ráiteas straitéise 
an Bhoird, agus laistigh de shrianta an bhuiséid a leithdháileadh. 

Comhlíonadh ó thaobh cúrsaí cánach 

Tá an Chlárlann lán-chomhlíontach ó thaobh cánach de. Is seirbhís biúró párolla sheachfhoinsithe a rinne an párolla 
a phróiseáil in 2022. Coinníonn an Chlárlann cuntas ar Cháin Bhreisluacha agus ar Cháin Iarchoimeádta ar Sheirbhísí 
Gairmiúla. 

 

Bainistíocht Rioscaí 

Tá creatdoiciméad maidir le bainistíocht rioscaí ullmhaithe. Leagtar amach ann sainmhíniú ar riosca, conas a 
dhéanfar riosca a shainaithint agus a thomhas, cé atá freagrach as agus an bonneagar agus na sásraí chun 
faireachán agus tuairisciú a dhéanamh ar riosca agus chun maolú a dhéanamh air. Déantar clár rioscaí a thabhairt 

cothrom le dáta go rialta ina léirítear aidhmeanna straitéiseacha an Bhoird, an méid a dhéanann an Chlárlann chun 
rioscaí a mhaolú, agus athruithe a thagann ar chúinsí. Déantar athbhreithniú ar na príomhrioscaí ag cruinnithe an 
Bhoird agus ag cruinnithe an Choiste Iniúchóireachta agus Riosca chun féachaint chuige go bhfuil bearta agus 
straitéisí maolaithe gaolmhara i bhfeidhm. 

Tá Plean Leanúnachais Gnó agus Plean Athshlánaithe ó Thubaiste i bhfeidhm.  

 

Cúrsaí Airgeadais 

Timpeallacht Rialaithe 

Tháinig an Bord le chéile sé huaire agus tháinig an Coiste Iniúchóireachta agus Riosca le chéile ceithre huaire in 
2022. Tagann an Fhoireann Ardbhainistíochta le chéile uair sa choicís. Tá leibhéil údaráis tharmligthe i leith 
caiteachais i bhfeidhm a bhfuil tuiscint mhaith ag an bhfoireann Airgeadais orthu agus a ndéanann sí faireachán 
orthu. 

Faisnéise agus Cumarsáid 

Cuirtear cuntais ar fáil ar bhonn míosúil agus déanann an Stiúrthóir athbhreithniú orthu agus scaiptear iad ar na 
páirtithe ábhartha. Scríobhadh treoir maidir le nochtadh cosanta agus scaipeadh í ar gach ball foirne. 

Gníomhaíochtaí Rialaithe 

Coinnítear an Bord ar an eolas maidir le caiteachas i gcomparáid leis an mbuiséad trí chuntais bhainistíochta mhíosúla 
a ullmhú. Déanann an Stiúrthóir agus an Fhoireann Airgeadais faireachán ar bhonn míosúil ar an gcaiteachas i 
gcomparáid leis an mbuiséad. 

Pléitear méideanna nach ionann iad agus an méid atá sa bhuiséad agus comhaontaítear bearta. Cuirtear na 
cuntais mhíosúla ar aghaidh freisin chuig an gCoiste Iniúchóireachta agus Riosca agus chuig an Roinn Sláinte mar 
fhaisnéis dóibh agus chun aiseolas a fháil uathu. 

Faireachán agus Bearta 

Is é an t-athbhreithniú míosúil ar chaiteachas an príomhbhealach ina ndéantar faireachán ar chaiteachas agus 
ina gcinntear beart ceartaitheach. 

Rialú Buiséid 

Cuirtear an chéad dréacht den bhuiséad bliantúil faoi bhráid na Roinne san fhómhar agus bíonn sé bunaithe ar 
fhigiúirí aschuir na bliana roimhe sin agus ar fhigiúirí caiteachais na bliana seo go dtí seo. Tugtar míniú inste ar aon 
athraitheas nach beag ó fhigiúirí caiteachais na bliana roimhe sin. Soláthraíonn an Roinn fógra foirmiúil faoin 
leithdháileadh Caiteachais Neamhchaipitil go luath sa bhliain (i mí Feabhra go hiondúil). Ansin ullmhaíonn NCRI 
próifíl mhionsonraithe den bhuiséad míosúil ar bhonn an mhéid a leithdháil an Roinn mar aon le Plean Seirbhíse i 
leith na bliana ina sonraítear na seirbhísí a bheartaítear a chur ar fáil leis an mbuiséad arna leithdháileadh. Déantar 
faireachán ar NCRI i gcomparáid leis an bplean sin ar feadh na bliana. Cuirtear pacáiste cuntas míosúil ar fáil ina 
mbíonn na nithe seo a leanas:     

(a) Cuntas mionsonraithe ioncaim agus caiteachais, (b) Clár comhardaithe, (c) Próifíl bhuiséid don bhliain go dtí 
seo, (d) Anailís athraithis i gcomparáid leis an mbuiséad, (e) Réitigh bainc, agus (f) Comhardú trialach achoimre.
 

Sócmhainní Seasta 

Coimeádtar an Clár Sócmhainní Seasta ar scarbhileog Excel. 



Tuarascáil Bhliantúil agus Cuntais 2022 An Chlárlann Náisiúnta Ailse 

17 

 

 

• Tá an clár sin roinnte ina chatagóirí mar seo a leanas: (a) Bogearraí, (b) Crua-earraí, (c) Daingneáin agus feistis, 
agus (d) Trealamh oifige. 

• Tá an leibhéal sonraí seo a leanas sa chlár (a) Bliain an cheannaigh, (b) Soláthraí, (c) Tuairisc ar an earra, (d) 
Costas, (e) Dímheas carntha, (f) Glanluach de réir na Leabhar 

• Réitítear an clár le córas cuntasaíochta Sage ar bhonn bliantúil. 

 

An Dr Jerome Coffey, MD FRCPI FRCR FFRRCS, 
Cathaoirleach an Bhoird, An Chlárlann Náisiúnta Ailse  
12 Meitheamh 2023 

Ráiteas Rialachais agus Tuarascáil ó Chomhaltaí an Bhoird  

1. Rialachas  

Bunaíodh an Bord um an gClárlann Náisiúnta Ailse faoin Ordú fán mBord um an gClárlann Náisiúnta Ailse (Bunú), 1991. 
Leagtar amach feidhmeanna an Bhoird in alt 4 den Acht sin. Tá an Bord freagrach don Aire Sláinte agus tá sé freagrach 
as dea-rialachas a chinntiú. Comhlíonann sé an cúram sin trí chuspóirí agus spriocanna straitéiseacha a leagan síos agus 
trí chinntí straitéiseacha a dhéanamh maidir le gach príomhcheist ghnó. Is iad an Príomhoifigeach Feidhmiúcháin agus 
an fhoireann ardbhainistíochta atá freagrach as bainistíocht, rialú agus stiúradh laethúil na Clárlainne Náisiúnta Ailse. 
Ní mór don Phríomhoifigeach Feidhmiúcháin agus don fhoireann ardbhainistíochta cloí leis an mórthreo straitéiseach 
a leagann an Bord síos, agus ní mór dóibh a chinntiú go bhfuil tuiscint shoiléir ag gach comhalta den Bhord ar na 
príomhghníomhaíochtaí agus na príomhchinntí a bhaineann leis an eintiteas, agus ar aon rioscaí móra a d’fhéadfadh 
teacht chun cinn. Déanann an Príomhoifigeach Feidhmiúcháin idirchaidreamh díreach idir an Bord agus lucht 
bainistíochta na Clárlainne Náisiúnta Ailse. 

 

2. Freagrachtaí an Bhoird 

Tá obair agus freagrachtaí an Bhoird leagtha amach i mBeartas Ionduchtúcháin an Bhoird, ina sonraítear na hábhair atá 
forchoimeádta go sonrach do chinneadh an Bhoird. Áirítear leis na míreanna seasta a bhreithníonn an Bord:  

• dearbhú leasanna,  

• tuarascálacha ó choistí, 

• tuarascálacha airgeadais/cuntais bhainistíochta,  

• tuarascálacha feidhmíochta, agus  

• nithe forchoimeádta.  

Le hAlt 21 den Ordú fán mBord um an gClárlann Náisiúnta Ailse (Bunú), 1991 ceanglaítear ar Bhord na Clárlainne 
Náisiúnta Ailse gach cuntas is cuí agus is gnách a choimeád, i cibé foirm a cheadóidh an tAire Sláinte le toiliú an Aire 
Caiteachais Phoiblí agus Athchóirithe, ar airgead a fhaigheann sé agus a chaitheann sé.  

Agus na ráitis airgeadais seo á n-ullmhú, ceanglaítear ar Bhord na Clárlainne Náisiúnta Ailse:  

• beartais chuntasaíochta oiriúnacha a roghnú agus iad a chur i bhfeidhm go comhsheasmhach,  

• breithiúnais agus meastacháin a dhéanamh atá réasúnach agus stuama, 

• na ráitis airgeadais a ullmhú ar bhonn gnóthas leantach ach amháin más míchuí glacadh leis go leanfaidh sé de 
bheith ag feidhmiú, agus  

• a lua ar leanadh caighdeáin chuntasaíochta infheidhmithe, faoi réir aon imeacht ábhartha a nochtar agus a 
mhínítear sna ráitis airgeadais.  

Tá an Bord freagrach as taifid chuntasaíochta imleora a choinneáil ina nochtar, le cruinneas réasúnta tráth ar bith, a 
staid airgeadais agus a chuireann ar a chumas dó a chinntiú go gcomhlíonann na ráitis airgeadais Alt 21 den Ordú fán 
mBord um an gClárlann Náisiúnta Ailse (Bunú), 1991. Is é an Bord atá freagrach as coinneáil agus sláine na faisnéise 
corparáidí agus airgeadais ar shuíomh gréasáin na Clárlainne Náisiúnta Ailse.  

Tá an Bord freagrach as an bplean bliantúil agus an buiséad a fhormheas. Déantar measúnú leanúnach ar fheidhmíocht 
na Clárlainne i gcomhréir leis an bplean bliantúil agus leis an mbuiséad. 

Tá an Bord freagrach freisin as a shócmhainní a chosaint agus, dá réir sin, as céimeanna réasúnta a ghlacadh chun 
calaois agus neamhrialtachtaí eile a chosc agus a bhrath. Seachas neamhchomhlíonadh cheanglais FRS102 maidir le 
teidlíochtaí sochair scoir, measann an Bord go dtugtar léargas fíorcheart ar fheidhmíocht airgeadais agus ar staid 
airgeadais na Clárlainne Náisiúnta Ailse amhail an 31 Nollaig 2022 i ráitis airgeadais na Clárlainne Náisiúnta Ailse. 

3. Struchtúr an Bhoird  

Cathaoirleach agus seisear gnáthchomhaltaí a bhíonn ar an mBord, agus is é an tAire Sláinte a cheapann gach duine 
acu. Is ar feadh téarmaí éagsúla a ceapadh comhaltaí an Bhoird – sonraítear sa tábla thíos dátaí ceapacháin na 
gcomhaltaí atá in oifig faoi láthair: 

Ainm Ról Céad 
Cheapadh 

Athcheapadh Éirí As Téarma in Éag 

An Dr Jerome Coffey Cathaoirleach 13/06/2017 15/02/2021   14/02/2025 

Orla Dolan Uasal Comhalta Boird 11/10/2013 15/02/2019  14/02/2022 

An Dr Catherine Kelly Comhalta Boird 26/03/2014 14/02/2016 & 
14/02/2021 

 14/02/2022 

An tUasal Eamonn Morris Comhalta Boird 12/04/2019 05/04/2022 21/04/2023  

An Dr Robert O'Connor Comhalta Boird 12/04/2019 05/04/2022  04/04/2026 

Mary Bourke Uasal Comhalta Boird 15/07/2021    14/07/2025 

An tOllamh Mark Lawlor Comhalta Boird 15/07/2021    14/07/2025 

Ellen Farrell Uasal Comhalta Boird 04/05/2022    03/05/2026 

An tUasal Niall Ó Murchú Comhalta Boird 16/01/2023    15/01/2027 

 

3.1 An Coiste Iniúchóireachta agus Riosca 

Triúr comhaltaí Boird agus comhalta neamhspleách amháin atá ar an gCoiste Iniúchóireachta agus Riosca (CIR). Is é ról 
an Choiste Iniúchóireachta agus Riosca (CIR) tacú leis an mBord maidir leis na freagrachtaí atá air i dtaobh 
saincheisteanna riosca, rialaithe agus rialachais agus i dtaobh an dearbhaithe ina leith sin. Tá an Coiste neamhspleách 
ar bhainistíocht airgeadais na Clárlainne. Cinntíonn an Coiste go ndéantar faireachán gníomhach neamhspleách ar na 
córais rialaithe inmheánaigh, lena n-áirítear gníomhaíochtaí iniúchóireachta. Tuairiscíonn an Coiste don Bhord tar éis 
gach cruinnithe agus cuireann sé tuarascáil bhliantúil i láthair ar a ghníomhaíochtaí.  
Ba iad comhaltaí an Choiste Iniúchóireachta agus Riosca le linn 2022: an tUasal Eamonn Morris (Cathaoirleach), Mary 
Bourke Uasal, Ellen Farrell Uasal (ceapadh í ar an 20 Meitheamh 2022) agus an tUasal Cormac McSweeney (comhalta 
seachtrach). 
Tionóladh ceithre chruinniú den Choiste in 2022. 
 

3.2 Sceideal Tinrimh, Táillí agus Speansas  

Leagtar amach thíos sceideal maidir leis an tinreamh ag cruinnithe an Bhoird agus an Choiste don bhliain 2022. Ní íoctar 
aon táillí le haon chomhalta Boird.  
 

Ainm An Bord CIR 

Líon na gcruinnithe 6 4 

An Dr Jerome Coffey 6  

Orla Dolan Uasal 2 1 

An Dr Catherine Kelly 1  

An tUasal Eamonn Morris 4 4 

An Dr Robert O'Connor 6  

Mary Bourke Uasal 6 4 

An tOllamh Mark Lawlor 6  

Ellen Farrell Uasal 2 1 

4. Nochtadh a cheanglaítear faoin gCód Cleachtais chun Comhlachtaí Stáit a Rialú (2016)  

Tá an Bord freagrach as a chinntiú gur chomhlíon an Chlárlann Náisiúnta Ailse ceanglais an Chóid Cleachtais chun 
Comhlachtaí Stáit a Rialú, 2016. Ceanglaítear na nithe seo a leanas a nochtadh faoin gCód: 

4.1 Miondealú ar Shochair Ghearrthéarmacha na bhFostaithe 

Tá sochair ghearrthéarmacha na bhfostaithe a bhí os cionn €60,000 sonraithe i nóta 4 a ghabhann leis na ráitis 
airgeadais. 

4.2 Costais Chomhairleoireachta  

Áirítear sna costais chomhairleoireachta a shonraítear i nóta 13 a ghabhann leis na ráitis airgeadais an costas a 
bhaineann le comhairle sheachtrach don lucht bainistíochta. Ní áirítear iontu feidhmeanna seachfhoinsithe ar 
gnáthchuid den ghnó iad. 

4.3 Costais Dlí agus Socraíochtaí  

Caiteachas €23,528 (€0 in 2021) a bhí i gceist sa tréimhse thuairiscithe maidir le costais dlí, socraíochtaí agus imeachtaí 
idir-réitigh agus eadrána a bhaineann le conarthaí le tríú páirtithe. Ní áirítear leis sin caiteachas a tabhaíodh i ndáil le 
comhairle dlí ghinearálta a fuair an Chlárlann Náisiúnta Ailse, rud a nochtar sna Costais Chomhairleachta thuas. 

4.4 Caiteachas ar Fháilteachas 

Níor tabhaíodh aon chaiteachas ar fháilteachas do chomhaltaí an Bhoird, do na baill foirne ná do chliaint in 2022.  

4.5 Caiteachas ar Thaisteal agus ar Chothabháil  

Cuimsítear sa Ráiteas Ioncaim agus Caiteachais agus Cúlchistí Ioncaim Choinnithe an caiteachas seo a leanas ar Thaisteal 
agus Cothú:  

 In Éirinn Thar Lear Iomlán 

Fostaithe €7,893 €3,818 €11,711 

An Bord €0 €0 €0 

 €7,893 €3,818 €11,711 

  

5. Ráiteas maidir le Comhlíonadh  

Ghlac an Bord an Cód Cleachtais chun Comhlachtaí Stáit a Rialú (2016) agus tá nósanna imeachta curtha i bhfeidhm 
aige lena chinntiú go bhfuil an Cód sin á chomhlíonadh. Chomhlíon an Bord an Cód Cleachtais chun Comhlachtaí Stáit a 
Rialú i leith na bliana 2022. 

 
Thar ceann an Bhoird 
 
...................................  Dáta: 12/06/2023 
An Dr Jerome Coffey 
Cathaoirleach 
 
 
...................................  Dáta: 12/06/2023 
Ellen Farrell Uasal 
Comhalta Boird 

Ráiteas ar Rialú Inmheánach son bhliain dar chríoch an 31 Nollaig 
2022 

 

1. Scóip na Freagrachta  

Thar ceann Chlárlann Náisiúnta Ailse na hÉireann (‘an Chlárlann’), admhaím an fhreagracht atá ar an mBord as a chinntiú 
go ndéantar córas éifeachtach rialaithe inmheánaigh a choinneáil ar bun agus a fheidhmiú. Áirítear leis an bhfreagracht 
sin na ceanglais a shonraítear sa Chód Cleachtais chun Comhlachtaí Stáit a Rialú (2016).  
 

2. Cuspóir an Chórais Rialaithe Inmheánaigh  
Tá an córas rialaithe inmheánaigh ceaptha chun rioscaí a bhainistiú ionas gur ar leibhéal inghlactha a bheidh siad, 
seachas gan rioscaí ar bith a bheith ann. Ní féidir, dá bhrí sin, ach ráthaíocht réasúnta seachas ráthaíocht iomlán a 
thabhairt faoin gcóras go ndéanfar sócmhainní a chosaint, go ndéanfar idirbhearta a údarú agus a thaifeadadh go cuí 
agus go ndéanfar earráidí ábhartha nó neamhrialtachtaí a chosc nó a bhrath go tráthúil.  
Bhí an córas rialaithe inmheánaigh, a thagann le treoir arna heisiúint ag An Roinn Caiteachais Phoiblí Sheachadadh PFN 
agus Athchóirithe, i bhfeidhm sa Chlárlann i leith na bliana dar chríoch an 31 Nollaig 2022 agus go dtí an dáta ar a 
ndearnadh na ráitis airgeadais a fhormheas.  
 

3. Cumas maidir le Rioscaí a Láimhseáil  
Tá Coiste Iniúchóireachta agus Riosca (CIR) ag an gClárlann a bhfuil triúr comhaltaí Boird agus comhalta seachtrach 
amháin air, a bhfuil saineolas acu ar chúrsaí airgeadais agus iniúchóireachta. Tháinig an Coiste le chéile ceithre huaire 
in 2022.  
Tá feidhm iniúchóireachta inmheánaí sheachfhoinsithe bunaithe ag an gClárlann Náisiúnta Ailse a bhfuil dóthain 
acmhainní aici agus a reáchtálann clár oibre arna chomhaontú leis an gCoiste Iniúchóireachta agus Riosca.  
 
Tá beartas agus nós imeachta bainistíochta riosca formheasta ag an mBord ina leagtar amach an fonn riosca atá ar an 
gClárlann agus na próisis bainistíochta riosca atá i bhfeidhm agus ina sonraítear róil agus freagrachtaí na mball foirne ó 
thaobh rioscaí de. Eisíodh an beartas do gach ball foirne agus bítear ag súil leis go mbeidh na baill foirne ag cloí le 
beartais bainistíochta riosca na Clárlainne, go gcuirfidh siad an lucht bainistíochta ar an eolas faoi rioscaí atá ag teacht 
chun cinn agus faoi laigí ó thaobh rialaithe de, agus go nglacfaidh siad freagracht as rioscaí agus rialuithe laistigh dá 
réimse oibre féin. 
 

4. An Creat Rioscaí agus Rialaithe  

Tá córas bainistíochta riosca curtha i bhfeidhm ag an gClárlann faoina sainaithnítear agus a thuairiscítear príomhrioscaí 
agus na bearta bainistíochta atá á nglacadh chun dul i ngleic leo agus, a mhéid is féidir, chun na rioscaí sin a mhaolú.  
Tá clár rioscaí i bhfeidhm ina sainaithnítear na príomhrioscaí atá roimh an gClárlann agus rinneadh na rioscaí sin a 
aithint, mheas agus a ghrádú de réir a dtábhachta. Déantar athbhreithniú rialta ar na rioscaí, de réir mar is cuí, ar leibhéil 
éagsúla laistigh den eagraíocht lena n-áirítear an lucht bainistíochta, CIR, agus an Bord. Úsáidtear na measúnuithe sin 
chun acmhainní a phleanáil agus a leithdháileadh lena chinntiú go ndéanfar rioscaí a bhainistiú ar leibhéal inghlactha. 
Sonraítear sa chlár rioscaí na rialuithe agus na bearta is gá chun rioscaí a mhaolú agus an fhreagracht a shanntar do 
bhaill foirne ar leith as feidhmiú na rialuithe. Deimhním go bhfuil timpeallacht rialaithe i bhfeidhm ina bhfuil na gnéithe 
seo a leanas:  

• rinneadh doiciméadú ar nósanna imeachta maidir le gach príomhphróiseas gnó,  

• sannadh freagrachtaí airgeadais ar leibhéal an lucht bainistíochta agus cuntasacht dá réir,  

• tá córas buiséadaithe cuí ann agus buiséad bliantúil a ndéanann an lucht ardbhainistíochta athbhreithniú 

leanúnach air, 

• tá córais ann atá dírithe ar shlándáil na gcóras teicneolaíochta faisnéise agus cumarsáide a chinntiú, 

• tá córais i bhfeidhm chun na sócmhainní a chosaint, agus  

• trí mheán nósanna imeachta lena rialaítear cistiú deontais do ghníomhaireachtaí seachtracha, féachtar chuige 

go ndéantar rialú leordhóthanach ar fhormheas na ndeontas agus go ndéantar faireachán agus athbhreithniú 

ar dheonaithe lena chinntiú gur don chuspóir a bhí beartaithe a baineadh leas as an gcistiú deontais.  

I rith 2022, ag teacht le beartas an rialtais, d’fheidhmigh an chuid is mó d’fhoireann na Clárlainne de réir samhail oibre 
cumaisc agus iad ag caitheamh cuid den am san oifig agus cuid de ag obair ón mbaile. Tá córais agus rialuithe bunaithe 
ag an gClárlann a thacaíonn leis an obair ó áiteanna éagsúla agus leis an gcianobair. Rinneadh faireachán rialta ar 
bhagairtí féideartha slándála agus rialaithe agus tugadh aghaidh orthu. Bhí an Chlárlann in ann leanúint lena cuid 
oibríochtaí gan cur isteach agus gan ach mionathruithe a dhéanamh ar phróisis riosca agus rialaithe. 
 

5. Faireachán agus Athbhreithniú Leanúnach  

Tá nósanna imeachta foirmiúla bunaithe chun faireachán a dhéanamh ar phróisis rialaithe agus cuirtear easnaimh i 
dtaobh an rialaithe de in iúl go tráthúil dóibh siúd atá freagrach as beart ceartaitheach a dhéanamh, agus don lucht 
bainistíochta agus don Bhord, nuair is cuí sin. Deimhním go bhfuil na córais mhonatóireachta seo a leanas i bhfeidhm 
ar bhonn leanúnach:  

• sainaithníodh príomhrioscaí agus rialuithe gaolmhara agus cuireadh próisis i bhfeidhm chun faireachán a 
dhéanamh ar fheidhmiú na bpríomhrialuithe sin agus chun tuairisciú a dhéanamh ar aon easnaimh a 
aimsítear, 

• tá socruithe tuairiscithe bunaithe ar gach leibhéal inar sannadh freagracht as bainistíocht airgeadais, agus  

• déanann an lucht ardbhainistíochta athbhreithnithe rialta ar thuairiscí feidhmíochta agus airgeadais, idir 
chinn thréimhsiúla agus chinn bhliantúla, lena léirítear an fheidhmíocht i gcomparáid leis na 
buiséid/réamhaisnéisí.  

 

6. Soláthar  

Deimhním go bhfuil nósanna imeachta i bhfeidhm ag an gClárlann lena chinntiú go gcomhlíonfar na rialacha agus na 
treoirlínte atá i bhfeidhm faoi láthair i dtaobh soláthair agus gur chomhlíon an Chlárlann na nósanna imeachta sin in 
2022. 
 

7. Athbhreithniú ar éifeachtúlacht 

Deimhním go bhfuil nósanna imeachta i bhfeidhm ag an gClárlann chun faireachán a dhéanamh ar éifeachtacht a 
nósanna imeachta bainistíochta agus rialaithe riosca. An faireachán agus an t-athbhreithniú a dhéanann an Chlárlann 
ar éifeachtacht an chórais rialaithe inmheánaigh, tá siad bunaithe ar an obair a dhéanann na hiniúchóirí inmheánacha 
agus seachtracha, an Coiste Iniúchóireachta agus Riosca a dhéanann maoirseacht ar a gcuid oibre siúd, agus lucht 
ardbhainistíochta na Clárlainne atá freagrach as an gcreat rialaithe inmheánaigh a fhorbairt agus a choinneáil ar bun. 
Deimhním go ndearna an Bord athbhreithniú bliantúil ar éifeachtacht na rialuithe inmheánacha i leith 2022. 
 

8. Saincheisteanna maidir le rialú inmheánach 

Níor sainaithníodh aon laigí sa rialú inmheánach maidir le 2022 ar gá iad a nochtadh sna ráitis airgeadais. 
 
Arna shíniú thar ceann Bhord na Clárlainne Náisiúnta Ailse 
 
 
..................................             Dáta: 12/06/2023   
An Dr Jerome Coffey     
Cathaoirleach      
 

 



An tArd-Reachtaire Cuntas agus Ciste 

Comptroller and Auditor General 

 

Tuarascáil lena cur faoi bhráid Thithe an Oireachtais 

An Bord um an gClárlann Náisiúnta Ailse 

Tuairim choinníollach maidir leis na ráitis airgeadais 

Tá iniúchadh déanta agam ar ráitis airgeadais an Bhoird um an gClárlann Náisiúnta Ailse 

don bhliain dar chríoch an 31 Nollaig 2022 de réir mar a cheanglaítear faoi fhorálacha alt 

5 d’Acht an Ard-Reachtaire Cuntas agus Ciste (Leasú), 1993. Ullmhaíodh na ráitis 

airgeadais de réir an Chaighdeáin Tuairiscithe Airgeadais (FRS) 102 – An Caighdeán 

Tuairiscithe Airgeadais is infheidhme sa Ríocht Aontaithe agus i bPoblacht na hÉireann – 

agus cuimsítear leo an ráiteas ioncaim agus caiteachais agus na cúlchistí ioncaim 

choinnithe, an ráiteas ar staid an airgeadais, an ráiteas ar shreabhadh airgid, agus na 

nótaí gaolmhara, lena n-áirítear achoimre ar bheartais chuntasaíochta shuntasacha. 

I mo thuairim, seachas i gcás neamhchomhlíonadh cheanglais FRS 102 maidir le 

teidlíochtaí sochair scoir, rud dá dtagraítear thíos, tugtar sna ráitis airgeadais léargas 

fíorcheart ar shócmhainní, dliteanais agus staid airgeadais an Bhoird um an gClárlann 

Náisiúnta Ailse amhail an 31 Nollaig 2022 agus ar a ioncam agus a chaiteachas i leith 

2022 i gcomhréir le FRS 102. 

An bunús atá leis an tuairim choinníollach maidir leis na ráitis airgeadais 

De réir na dtreoracha ón Aire Sláinte, ní choinníonn an Bord cuntas ar chostais na 

dteidlíochtaí sochair aoisliúntais go dtí go mbíonn siad iníoctha. Ní chloíonn sé sin le FRS 

102, faoina gceanglaítear go n-aithneofar sna ráitis airgeadais costas iomlán na 

dteidlíochtaí sochair scoir a tuilleadh sa tréimhse agus an dliteanas fabhraithe ar an dáta 

tuairiscithe. Ní dhearnadh cainníochtú ar éifeacht an neamhchomhlíonta ar ráitis 

airgeadais an Bhoird um an gClárlann Náisiúnta Ailse i leith na bliana 2022. 

Rinne mé m'iniúchadh ar na ráitis airgeadais de réir na gCaighdeán Idirnáisiúnta um 

Iniúchóireacht arna bhfógairt ag Eagraíocht Idirnáisiúnta na nInstitiúidí Iniúchóireachta 

Uachtaracha. Tá cur síos ar na freagrachtaí atá orm faoi na caighdeáin sin san aguisín a 

ghabhann leis an tuarascáil seo. Tá mé neamhspleách ar an mBord um an gClárlann 

Náisiúnta Ailse agus chomhlíon mé mo chuid freagrachtaí eitice eile de réir na gcaighdeán. 

Creidim gur leordhóthanach agus gur cuí í an fhianaise iniúchóireachta atá faighte agam 

chun bunús a chur faoin tuairim uaim. 

Tuairisc ar fhaisnéis seachas na ráitis airgeadais, agus ar chúrsaí eile 

Tá faisnéis áirithe eile curtha i láthair mar aon leis na ráitis airgeadais ag an mBord um an 

gClárlann Náisiúnta Ailse. Cuimsítear leis an bhfaisnéis sin an tuarascáil bhliantúil, an 

ráiteas rialachais agus tuarascáil na gComhaltaí Boird agus an ráiteas maidir le rialú 

inmheánach. San aguisín a ghabhann leis an tuarascáil seo, déantar cur síos ar na 

freagrachtaí atá orm i leith tuairisc a thabhairt maidir le faisnéis den sórt sin, agus ar 

chúrsaí áirithe eile a dtuairiscím orthu ar bhonn eisceachta. 

Níl aon ní le tuairisciú againn i ndáil leis sin. 
 

 
 

John Crean 

Thar ceann an Ard-Reachtaire 

Cuntas agus Ciste agus ar a shon 
 

15 Meitheamh 2023 



Aguisín a ghabhann leis an tuarascáil 
 

 
Na Freagrachtaí atá ar na Comhaltaí Boird 

Mar a leagtar amach sa ráiteas rialachais agus sa tuarascáil ó 
na Comhaltaí Boird, tá freagracht ar na Comhaltaí Boird as an 
méid seo a leanas: 

• ráitis airgeadais bhliantúla a ullmhú san fhoirm a 

fhorordaítear faoi alt 21 den Ordú fán mBord um an 

gClárlann Náisiúnta Ailse (Bunú), 1991 

• a áirithiú go dtugtar léargas fíorcheart sna ráitis airgeadais 

de réir FRS 102 

• rialtacht na n-idirbheart a áirithiú 

• a mheas an bhfuil sé cuí leas a bhaint as bonn 

cuntasaíochta an ghnóthais leantaigh, agus 

• cibé rialú inmheánach a chinnfidh siad is gá ionas go 

bhféadfaí ráitis airgeadais a ullmhú atá saor ó mhíráiteas 

ábhartha, cibé acu mar gheall ar chalaois nó ar earráid. 

 

Na Freagrachtaí atá ar an Ard-Reachtaire Cuntas 
agus Ciste 

Faoi alt 5 d’Acht an Ard-Reachtaire Cuntas agus Ciste (Leasú), 
1993, ceanglaítear orm iniúchadh a dhéanamh ar ráitis 
airgeadais an Bhoird um an gClárlann Náisiúnta Ailse agus 
tuairisc ina leith a chur faoi bhráid Thithe an Oireachtais. 

Tá sé ina chuspóir agam leis an iniúchadh sin dearbhú réasúnta 
a fháil maidir le cibé an bhfuil nó nach bhfuil na ráitis airgeadais 
ina n-iomláine saor ó mhíráiteas ábhartha, cibé acu de bharr 
calaoise nó earráide. Is ardleibhéal dearbhaithe é dearbhú 
réasúnta, ach ní thugtar ráthaíocht leis go n-aimseofar i gcónaí, 
in iniúchadh a dhéantar de réir na gCaighdeán Idirnáisiúnta um 
Iniúchóireacht, míráiteas ábhartha más ann dó. Is féidir go n-
eascródh míráitis as calaois nó earráid agus meastar go bhfuil 
siad ábhartha más rud é, astu féin nó le chéile, go bhféadfaí a 
bheith ag súil go réasúnach leis go mbeadh tionchar acu ar 
chinntí geilleagracha na n-úsáideoirí arna nglacadh ar bhonn na 
ráiteas airgeadais sin. 

Mar chuid d'iniúchadh de réir na gCaighdeán Idirnáisiúnta um 
Iniúchóireacht, déanaim breithiúnas gairmiúil a fheidhmiú agus 
sceipteachas gairmiúil a chothú ar feadh an iniúchta. Agus an 
méid sin á dhéanamh agam, 

• Déanaim na rioscaí i dtaobh míráiteas ábhartha sna ráitis 

airgeadais, cibé acu de bharr calaoise nó earráide, a 

shainaithint agus a mheasúnú; déanaim nósanna imeachta 

iniúchóireachta a cheapadh agus a fheidhmiú lena dtugtar 

freagra ar na rioscaí sin; agus faighim fianaise iniúchta is 

leor agus is cuí chun bunús a thabhairt don tuairim uainn. Is 

airde an baol nach ndéanfar míráiteas ábhartha de bharr 

calaoise a bhrath ná míráiteas ábhartha de bharr earráide, 

toisc go bhféadfadh claonpháirteachas, brionnú, easnamh 

d'aon turas, mífhaisnéis, nó sárú an rialaithe inmheánaigh 

a bheith i gceist le calaois. 

• Tagaim ar thuiscint ar an rialú inmheánach a bhaineann leis 

an iniúchadh chun nósanna imeachta iniúchóireachta a 

dhearadh a oireann do na himthosca, ach ní chun críocha 

tuairim a chur in iúl ar a éifeachtaí is atá an rialú 

inmheánach. 

• Déanaim measúnú ar a oiriúnaí atá na beartais 

chuntasaíochta a úsáideadh agus ar réasúnacht na 

meastachán cuntasaíochta agus an nochta ghaolmhair. 

 
 

• Tugaim breith ar a oiriúnaí a bhí sé leas a bhaint as bonn 

cuntasaíochta an ghnóthais leantaigh agus, bunaithe ar an 

bhfianaise iniúchta a fuarthas, ar cibé acu an bhfuil nó nach 

bhfuil ábhar neamhchinnteachta ábhartha ann a bhaineann 

le teagmhais nó dálaí a d'fhéadfadh amhras nach beag a 

chaitheamh ar an gcumas atá ag an mBord um an gClárlann 

Náisiúnta Ailse ó thaobh leanúint ar aghaidh ag feidhmiú 

mar ghnóthas leanúnach. Má chinnim go bhfuil 

neamhchinnteacht ábhartha i gceist, ceanglaítear orm aird 

a dhíriú sa tuarascáil uaim ar an nochtadh gaolmhar sna 

ráitis airgeadais nó, mura leor an nochtadh sin, an tuairim 

uaim a athrú. Tá mo chuid conclúidí bunaithe ar an 

bhfianaise iniúchta a fuarthas go dtí dáta mo thuarascála. 

D’fhéadfadh sé a bheith ina thoradh ar theagmhais nó dálaí 

amach anseo, áfach, go scoirfidh an Bord um an gClárlann 

Náisiúnta Ailse d'fheidhmiú mar ghnóthas leanúnach. 

• Déanaim meastóireacht ar chur i láthair, struchtúr agus 

ábhar foriomlán na ráiteas airgeadais, lena n-áirítear an 

nochtadh, agus cibé an léirítear nó nach léirítear go cothrom 

sna ráitis airgeadais na hidirbhearta agus na teagmhais 

bhunúsacha. 

Téim i dteagmháil leis na daoine a bhfuil cúram rialachais orthu 
maidir le, i measc eile, raon feidhme agus amchlár beartaithe an 
iniúchta agus torthaí suntasacha ón iniúchadh, lena n-áirítear 
aon easnaimh shuntasacha sa rialú inmheánach a aimsím le linn 
m'iniúchta. 

Tugaim tuairisc ar bhonn eisceachta freisin más rud é, dar 
liomsa, 

• nach bhfuair mé an fhaisnéis agus na mínithe go léir a 

theastaigh uaim i gcomhair m’iniúchta, nó 

• nach raibh taifid chuntasaíochta na cuideachta 

leordhóthanach ionas go bhféadfaí iniúchadh furasta cuí a 

dhéanamh ar na ráitis airgeadais, nó 

• nach bhfuil na ráitis airgeadais ag teacht leis na taifid 

chuntasaíochta. 

 
Faisnéis seachas na ráitis airgeadais 

Ní chuimsítear sa tuairim uaim ar na ráitis airgeadais an fhaisnéis 
eile a cuireadh i láthair leis na ráitis sin, agus ní chuirim in iúl aon 
chineál conclúide dearbhaithe ina taobh. 

Maidir le m'iniúchadh ar na ráitis airgeadais, ceanglaítear orm 
faoi na Caighdeáin Idirnáisiúnta um Iniúchóireacht an fhaisnéis 
eile a léamh agus, á dhéanamh sin dom, a bhreithniú an bhfuil 
an fhaisnéis eile ar neamhréir go hábhartha leis na ráitis 
airgeadais nó leis an eolas a fuarthas le linn an iniúchta, nó an 
ndealraíonn sé go ndearnadh míráiteas ábhartha ina taobh ar 
shlí eile. Más rud é, ar bhonn na hoibre a rinne mé, go gcinnim 
go ndearnadh míráiteas ábhartha i leith na faisnéise eile sin, 
ceanglaítear orm an méid sin a thuairisciú. 

 

Tuairisciú ar ábhair eile 

Déantar m’iniúchadh trí thagairt do na léirbhreithnithe speisialta 
a bhaineann le Comhlachtaí Stáit maidir lena mbainistiú agus 
lena bhfeidhmiú. Tugaim tuairisc ina dtaobh más rud é go n-
aimsím nithe ábhartha a bhaineann leis an tslí inar cuireadh gnó 
poiblí i gcrích. 

Déanaim iarracht le linn an iniúchta teacht ar fhianaise maidir le 
rialtacht na n-idirbheart airgeadais. Tugaim tuairisc air má 
aimsím cás ábhartha ar bith inarb amhlaidh nach raibh airgead 
poiblí á úsáid chun na críocha a bhí beartaithe ina leith nó cás ar 
bith inarb amhlaidh nach raibh na hidirbhearta ag cloí leis na 
húdaráis arna rialú. 

Ráiteas Ioncaim agus Caiteachais agus Cúlchistí Ioncaim Choinnithe 

Don bhliain dar chríoch an 31 Nollaig 2022 

             2022      2021 

Nótaí         €         € 

Ioncam 

An Roinn Sláinte 2 3,606,890 3,493,788 

Ranníocaíochtaí Sochair Scoir  85,846 71,501 

Ioncam Eile 3 87,180 74,904 
  ______________________ ______________________ 

Ioncam Iomlán   3,779,916         3,640,193 

 

Caiteachas 

Costas foirne 4 2,954,322 2,725,039 

Costais riaracháin 5 829,052 802,910 

Taisteal agus cothú  11,711 7,126 
  ______________________ ______________________ 

Caiteachas Iomlán  3,795,085 3,535,075 

  ______________________ ______________________ 

Barrachas na bliana roimh leithreasaí  (15,169) 105,118 

Aistriú (chuig an)/ón gcuntas caipitil      9       59,548      (141,806) 

(Easnamh) / Barrachas na bliana tar éis leithreasaí       44,379        (36,688) 

Iarmhéid ar Aghaidh amhail an 1 Eanáir  165,081    201,769  

      

Iarmhéid ar Aghaidh amhail an 31 Nollaig         209,460       165,081 

                      

Áirítear sa Ráiteas Ioncaim agus Caiteachais agus Cúlchistí Ioncaim Choinnithe gach gnóthachan agus caillteanas a 
aithníodh i leith na bliana.  An Ráiteas ar Shreabhadh Airgid ar leathanach 11 agus na nótaí ar leathanaigh 12-21, is 
cuid de na ráitis airgeadais seo iad. 

 

Thar ceann an Bhoird: 

.... .................................................. Dáta: 12/06/2023 

An Dr Jerome Coffey  

Cathaoirleach 

... ................................................... Dáta: 12/06/2023 

Ellen Farrell Uasal 

Comhalta Boird 

Ráiteas ar Staid an Airgeadais 

Amhail an 31 Nollaig 2022 

2022    2021 

Nótaí  €  €      €      € 

Maoin, Gléasra agus Trealamh 6  187,260  246,808 

Sócmhainní Reatha 

Méideanna Infhála agus Réamhíocaíochtaí 7 219,621  189,494 

Airgead Tirim agus Coibhéisí Airgid Thirim  217,741  280,470 
  ___________________  ___________________ 

  437,362  469,964 
  ___________________  __________________   

Dliteanais Reatha 

Asbhaintí do na Coimisinéirí Ioncaim agus Párolla 89,046  78,491 

Méideanna Iníoctha Eile  33,247  32,482 

Fabhruithe  51,033  109,235 

Deontais a fuarthas roimh ré 8 54,576  84,675 
  ___________________  ____________________  

  227,902  304,883 

  __________________  _______________________   

Glansócmhainní Reatha   209,460  165,081 

   __________________  __________________ 

Iomlán na nGlansócmhainní           396,720              411,889 

 

Lena léirítear: 

Cuntas Caipitil 9  187,260  246,808 

Cúlchistí Ioncaim Choinnithe   209,460  165,081 
   __________________  ___________________ 

   396,720  411,889 

An Ráiteas ar Shreabhadh Airgid ar leathanach 11 agus na nótaí ar leathanaigh 12-21, is cuid de na ráitis airgeadais 
seo iad 

 

Thar ceann an Bhoird: 

……………………........................ Dáta: 12/06/2023 

An Dr Jerome Coffey, Cathaoirleach 

 

……………………........................ Dáta: 12/06/2023 

Ellen Farrell Uasal, Comhalta Boird 

Ráiteas ar Shreabhadh Airgid  

Don bhliain dar chríoch an 31 Nollaig 2022 

             2022                                2021 

                €           € 

Glan-Sreafaí Airgid ó Ghníomhaíochtaí Oibriúcháin 

Barrachas an Chaiteachais ar an Ioncam           44,379          (36,688) 

Dímheas agus Lagú na Sócmhainní Seasta       171,438                    167,982 

Aistriú ón / (chuig an) gCuntas Caipitil        (59,549)       141,806  

(Méadú) / Laghdú ar Mhéideanna Infhála       (30,127)       (48,041) 

Méadú / (Laghdú) ar Mhéideanna Iníoctha                     (76,981)         15,993 

Glan-Sreafaí Airgid ó Ghníomhaíochtaí Oibriúcháin        49,160       241,052  
  

Sreafaí Airgid ó Ghníomhaíochtaí Infheistíochta 

Íocaíochtaí chun Maoin, Gléasra agus Trealamh a fháil     (111,889)    (309,788) 

Glan-Sreafaí Airgid ó Ghníomhaíochtaí Maoinithe     0                  0 

          -------------  --------------- 

Glanmhéadú / (Glanlaghdú) ar Airgead Tirim  
agus Coibhéisí Airgid Thirim                          (62,729)                     (68,736) 

 

Airgead tirim agus coibhéisí airgid thirim  
amhail an 1 Eanáir 2022            280,470       349,206 

Airgead tirim agus coibhéisí airgid thirim  
amhail an 31 Nollaig 2022            217,741        280,470 

Nótaí a ghabhann leis na Ráitis Airgeadais  

Don bhliain dar chríoch an 31 Nollaig 2022 

 

1. Beartais Chuntasaíochta 

Leagtar amach thíos bunús na cuntasaíochta agus na príomhbheartais chuntasaíochta a ghlac an Bord um an gClárlann 
Náisiúnta Ailse. Cuireadh iad go léir i bhfeidhm go comhsheasmhach i rith na bliana agus i leith na bliana roimhe sin. 

 

a) Faisnéis Ghinearálta 

Bhunaigh an tAire Sláinte an Bord um an gClárlann Náisiúnta Ailse (an Chlárlann) in 1991 faoi I.R. Uimh. 19/1991 – An 
tOrdú fán mBord um an gClárlann Náisiúnta Ailse (Bunú), 1991. Bunaíodh an Chlárlann chun faisnéis a thaifeadadh 
maidir le gach cás ailse a tharlaíonn in Éirinn agus tá a leithéid de shonraí á mbailiú aici ó 1994 i leith.  

Leagadh síos a feidhmeanna sa reachtaíocht in 1991, rinneadh leasú orthu in 1996 agus sonraítear anseo thíos iad: 

• Faisnéis a bhaineann le minicíocht agus leitheadúlacht na hailse agus siadaí gaolmhara in Éirinn a shainaithint, 

a bhailiú, a rangú, a thaifeadadh, a stóráil agus a anailísiú. 

• Faisnéis a bhailiú, a aicmiú, a thaifeadadh agus a stóráil i ndáil le gach othar ailse aonair nua-dhiagnóisithe agus 

maidir le gach siad. 

• Úsáid na sonraí a bhailítear ar an gcaoi sin i dtionscadail fhormheasta taighde agus i bpleanáil agus i mbainistiú 

seirbhísí a chur chun cinn agus a éascú. 

• Tuarascáil bhliantúil a fhoilsiú faoi ghníomhaíochtaí na Clárlainne. 

• Comhairle, faisnéis agus cúnamh i ndáil le haon ghné den tseirbhís sin a thabhairt don Aire. 

Is Eintiteas Leasa Phoiblí í an Chlárlann.  

 

b) Ráiteas maidir le Comhlíonadh 

Ullmhaíodh ráitis airgeadais na Clárlainne don bhliain dar chríoch an 31 Nollaig 2022 de réir an Chaighdeáin um 
Thuairisciú Airgeadais (FRS) 102 (an caighdeán tuairiscithe airgeadais is infheidhme sa Ríocht Aontaithe agus in Éirinn) 
arna fhógairt ag Cuntasóirí Cairte na hÉireann agus arna mhodhnú le treoracha ón Aire i ndáil le haoisliúntas. De réir na 
dtreoracha ón Aire, ní thugann an Bord cuntas ar chostais na dteidlíochtaí aoisliúntais ach amháin de réir mar a bhíonn 
siad iníoctha. [Féach Beartas Cuntasaíochta (i)]. 

Níl an bonn cuntasaíochta sin ag luí le Caighdeán Tuairiscithe Airgeadais 102, faoina gceanglaítear go n-aithneofar 
costais den sórt sin sa bhliain ina dtuilltear na teidlíochtaí. 

 

c) Bunús an Ullmhúcháin 

Ullmhaítear na ráitis airgeadais faoin modh fabhraithe cuntasaíochta agus faoi choinbhinsiún an chostais stairiúil san 
fhoirm atá formheasta ag an Aire Sláinte le comhthoiliú an Aire Caiteachais Phoiblí agus Athchóirithe, de réir Alt 21 den 
Ordú fán mBord um an gClárlann Náisiúnta Ailse (Bunú), 1991. 

Cuireadh na beartais chuntasaíochta seo a leanas i bhfeidhm go comhsheasmhach chun déileáil le míreanna a mheastar 

a bheith ábhartha maidir le ráitis airgeadais na Clárlainne. 

Nótaí a ghabhann leis na Ráitis Airgeadais  

Don bhliain dar chríoch an 31 Nollaig 2022 

1. Beartais Chuntasaíochta (ar lean) 

 

d) Ioncam 

Deontais Oireachtais  

Aithnítear Deontais Ioncaim ar bhonn fáltas airgid. Aistrítear deontais chaipitil chuig Cuntas Caipitil agus déantar iad a 
amúchadh thar an tréimhse chéanna a ndéantar na sócmhainní seasta gaolmhara a dhímheas ina leith.  

 

e) Deontais Taighde  

Aithnítear deontais taighde sa tréimhse ina dtabhaítear an caiteachas comhfhreagrach agus tugtar cuntas orthu mar 
Ioncam Eile. 

 

f) Maoin, Gléasra agus Trealamh 

Luaitear maoin, gléasra agus trealamh ar a gcostas lúide dímheas carntha, arna choigeartú i dtaobh aon soláthar i 
gcomhair lagú. Sanntar muirear dímheasa iomlán 12 mhí i mbliain na fála do shócmhainní a fhaightear. Soláthraítear 
dímheas ar gach maoin, gléasra agus trealamh, seachas talamh ruílse agus saothair ealaíne, ag rátaí a mheastar lena 
ndíscríobhfar an costas lúide luach iarmharach measta gach sócmhainne ar bhonn líne dhíreach thar an tsaolré ionchais 
a mheastar a bheidh acu, mar seo a leanas: 

(i) Daingneáin agus Feistis   20% in aghaidh na bliana 

(ii) Trealamh Oifige    20% in aghaidh na bliana 

(iii) Crua-Earraí Ríomhaire   25% in aghaidh na bliana 

(iv) Bogearraí Ríomhaire   33% in aghaidh na bliana 

Léiríonn an luach iarmharach an méid a mheastar a gheofaí faoi láthair dá ndéanfaí an tsócmhainn a dhiúscairt, tar éis 
costais mheasta diúscartha a asbhaint, dá mba amhlaidh cheana féin go raibh an tsócmhainn san aois agus sa riocht a 
mbeifí ag súil leis ag deireadh a saolré ionchais. 

 

Má tá fianaise oibiachtúil ann go bhfuil lagú ar luach sócmhainne, aithnítear caillteanas de bharr lagú sa Ráiteas Ioncaim 
agus Caiteachais agus Cúlchistí Ioncaim Choinnithe i leith na bliana. 

 

g) Léasanna Oibriúcháin 

Aithnítear caiteachas ar an gcíos faoi léasanna oibriúcháin sa Ráiteas Ioncaim agus Caiteachais agus Cúlchistí Ioncaim 
Choinnithe thar ré an léasa.  

Nótaí a ghabhann leis na Ráitis Airgeadais  

Don bhliain dar chríoch an 31 Nollaig 2022 

 

1. Beartais Chuntasaíochta (ar lean) 

h) Sochair Fostaithe 

Aithnítear sochair ghearrthéarmacha ar nós pá saoire mar speansas sa bhliain, agus áirítear sochair a fhabhraítear ag 
deireadh na bliana san fhigiúr um Méideanna Iníoctha Eile sa Ráiteas ar Staid an Airgeadais.  

i) Sochair Scoir 

Ar bhonn ordú ón Aire níl aon soláthar déanta maidir le sochair fabhraithe a bheidh iníoctha sna blianta atá le teacht 
faoi Scéim Aoisliúntais na nGníomhaireachtaí Sláinte Ainmnithe agus an Scéim do Chéilí agus Leanaí a ghabhann léi. 
Déantar ranníocaíochtaí ó fhostaithe atá ina mbaill den scéim a chur chun sochair don Ráiteas Ioncaim agus 
Caiteachais agus Cúlchistí Ioncaim Choinnithe nuair a fhaightear iad. Is nuair a bhíonn siad iníoctha a ghearrtar 
íocaíochtaí Sochair Scoir ar an Ráiteas Ioncaim agus Caiteachais agus Cúlchistí Ioncaim Choinnithe. 

Na daoine go léir a théann isteach sa tseirbhís phoiblí le héifeacht ón 1 Eanáir 2013, is baill de Scéim Pinsin na 
hEarnála Poiblí Aonair iad, faoina n-íoctar asbhaintí pinsin na bhfostaithe go léir leis An Roinn Caiteachais Phoiblí 
Sheachadadh PFN agus Athchóirithe. Gearrtar íocaíochtaí pinsin faoin scéim ar an Ráiteas Ioncaim agus Caiteachais 
agus Cúlchistí Ioncaim Choinnithe tráth a n-íoctha. Ar bhonn ordú ón Aire níl aon soláthar déanta maidir le sochair a 
bheidh iníoctha sna blianta atá le teacht. 

j) Breithiúnais agus Meastacháin Rí-thábhachtacha Chuntasaíochta 

Agus na ráitis airgeadais á n-ullmhú, ní mór don lucht bainistíochta breithiúnais agus meastacháin a dhéanamh agus 
boinn tuisceana a ghlacadh a dhéanann difear do na méideanna a thuairiscítear i leith sócmhainní agus dliteanais 
amhail an dáta tuairiscithe agus do na méideanna a thuairiscítear i leith ioncaim agus speansas i rith na bliana. Is é is 
dual don mheastachán, áfach, go bhféadfadh na torthaí iarbhír a bheith difriúil ó na meastacháin sin. Seo iad na 
breithiúnais a raibh an tionchar ba mhó acu ar na méideanna a aithnítear sna ráitis airgeadais. 

k) Cuntasaíocht Chaipitil 

De réir na gcaighdeán cuntasaíochta atá leagtha síos ag an Aire, gearrtar caiteachas ar shócmhainní seasta breise ar 
an gCuntas Ioncaim agus Caiteachais nó ar an gCuntas Ioncaim agus Caiteachais Caipitil, ag brath ar cibé an le 
caipiteal nó as na cistí ioncaim a íocfar as an tsócmhainn. Déileálfar mar shócmhainn sheasta freisin le Trealamh 
Ríomhaireachta/TFC os cionn €2,000 agus Trealamh eile os cionn €7,000 a íoctar ón Ioncam. 

l) Dímheas agus Luachanna Iarmharacha 

Tá athbhreithniú déanta ag na Stiúrthóirí ar shaolré na sócmhainní agus ar luachanna iarmharacha gaolmhara na n-
aicmí sócmhainní seasta go léir, agus go háirithe ar shaolré eacnamaíoch ionchais agus ar luachanna iarmharacha 
daingneán agus feisteas, agus chinn siad go bhfuil saolré agus luachanna iarmharacha iomchuí sannta i leith na 
sócmhainní. 

 

 

  



 

15 

 

Nótaí a ghabhann leis na Ráitis Airgeadais  

Don bhliain dar chríoch an 31 Nollaig 2022 

2.  An Roinn Sláinte 

     2022          2021 

                    €              € 

Deontas Ioncaim (Vóta 38, Fotheideal B.1)   `  3,495,000      3,184,000   

Deontas Caipitil (Nóta 9)          111,890         309,788 

                                                                                           3,606,890      3,493,788 

 

3.  Ioncam Eile  

                  2022             2021 

                    €                  € 

Deontais Taighde 

Éifeachtaí COVID-19                                                                  54,035                              0                  

Cosc Ailse (ICS)                                 5,787                    59,552 

Cerviva ICE                1,325                        0 

An Líonra Ailse Fola (BCNI)                      0          15,352   
               61,147                74,904   

Deontais nach i gcomhair Taighde iad 

Ilghnéitheach              26,033                             0  
                             87,180                    74,904 

 

Fuarthas na deontais ó na heagraíochtaí seo a leanas: 

An Bord Taighde Sláinte (HRB), an tAontas Eorpach (AE), Molecular Medicine Ireland (MMI), Líonra Ailse Fola na 
hÉireann (BCNI), Cumann Ailse na hÉireann (ICS).  

          

4.  Costais Foirne                 2022            2021 

                   Líon            Líon 

Ba é meánlíon na bhfostaithe i rith na bliana ná:  

Stiúrthóir           1    1 

Lucht Riaracháin        24  25 

Cláraitheoir Sonraí Ailse        19  19 

          44               45 

Líon coibhéiseach lánaimseartha amhail an 31 Nollaig               42.72              39.67 



 

16 

 

Nótaí a ghabhann leis na Ráitis Airgeadais  

Don bhliain dar chríoch an 31 Nollaig 2022 

4.  Costais Foirne (ar lean) 

Sochair Chomhiomlána na bhFostaithe              2022             2021 

€    € 

Sochair ghearrthéarmacha na mball foirne           2,399,396          2,056,068 

Sochair tráth an fhoirceanta               0            0 

Ranníocaíocht fostóra i dtaobh leas sóisialach              243,421              215,246 

Costas na Sochar Scoir                            235,091              217,405 

Seirbhísí ar Conradh                                                                                                           76,414                 236,320 

                          2,954,322           2,725,039 

Sochair Foirne ghearrthéarmacha 

Bunphá                       2,954,322           2,725,039 

Ragobair                  0                           0 

Liúntais                                                                                                                   0                           0 

Iomlán                      2,954,322            2,725,039 

Tá tuilleadh faisnéise maidir le príomhdhaoine den lucht bainistíochta i nóta 12. 

Rinneadh ranníocaíochtaí dar luach €28,934 leis An Roinn Caiteachais Phoiblí Sheachadadh PFN agus Athchóirithe i leith na 
Scéime Pinsin Seirbhíse Poiblí Aonair in 2022. (2021: €21,185) 

Nóta: Chun críocha an nochta seo, áirítear le sochair fostaithe gearrthéarmacha i ndáil le seirbhísí a soláthraíodh le linn na 
tréimhse tuairiscithe tuarastal, liúntais ragoibre agus íocaíochtaí eile a rinneadh thar ceann an fhostaí, ach ní áirítear leo ÁSPC an 
fhostóra. 

Luach Saothair an Stiúrthóra (gearrthéarmach seachas ÁSPC Fostóra)            2022             2021 

€    € 

Sealbhóir an Phoist Roimhe Seo (críochnaigh an té sin ar an 28 Márta 2021)   0            34,001 

Sealbhóir an Phoist Faoi Láthair (thosaigh an té sin ar an 9 Meitheamh 2021)     133,372                      72,219 

                                   133,372              106,220   

Speansais na Stiúrthóirí    

Sealbhóir an Phoist Faoi Láthair                  5,945                       0 
                           5,945                              0 

Bhí an sealbhóir poist roimhe seo páirteach i Scéim Pinsin Aonair na Seirbhíse Poiblí agus ní bhfuair sé aon Luach Saothair i 
gCoibhneas le Feidhmíocht in 2021. Ní áirítear thuas na sochar scoir a tuilleadh le linn na tréimhse. 

Tar éis próiseas earcaíochta oscailte, ghlac an Stiúrthóir atá ann faoi láthair freagracht as an ról i mí an Mheithimh 2021, faoi 
shocrú iasachta le FSS ar feadh tréimhse cúig bliana. Aisíocann an Chlárlann Pá Comhlán an Stiúrthóra agus costais ÁSPC an 
Fhostóra le FSS. Ní bhfuair an té atá sa phost faoi láthair aon Luach Saothair i gCoibhneas le Feidhmíocht in 2022. 

Nótaí a ghabhann leis na Ráitis Airgeadais  

Don bhliain dar chríoch an 31 Nollaig 2022 
 
4.  Costais Foirne (ar lean) 
Líon na bhFostaithe arna miondealú de réir banda tuarastail  
ag deireadh mhí na Nollag                                     2022           2021 
Níos lú ná €60K                     35  38 
Idir €60K – €70K          6    4 
Idir €70K – €80K          4    0 
Idir €80K – €90K          1    1 
Idir €90K – €100K          0    0 
Idir €100K – €110K          0    1 
Idir €110K – €120K          1    0 
Idir €120K – €130K                                        0                           1                                                                                                                           
Iomlán                                                                                                                                   47                          45 
 
Luach Saothair agus Speansais na gComhaltaí  Boird 
Ní íoctar táillí leis na comhaltaí Boird. Thabhaigh Comhaltaí Boird Costais Taistil agus Cothabhála €0 as freastal ar 
chruinnithe Boird in 2022. Tabhaíodh costais €0 in 2021. 
 
 
5. Costais Riaracháin                     2022             2021 

€    € 
Tomhaltáin Oifige                   5,017               8,957 
Táillí cúiréirí agus seachadta                  1,382     641 
Leabhair agus tréimhseacháin           190     756 
Táille iniúchóireachta an Ard-Reachtaire Cuntas agus Ciste                             14,300             14,300 
Táillí iniúchóireachta eile                22,290             33,675 
Earcaíocht                  16,533             35,203 
Táillí oiliúna agus Comhdhála                21,908             16,303 
Cíos agus muirir sheirbhíse              175,293           179,767 
Árachas                   15,954             13,516 
Deisiú agus cothabháil foirgnimh            0                   141 
Solas agus teas                  28,316              16,561 
Ceadúnais, síntiúis agus tacaíocht             188,632            157,155 
Clódóireacht, postas agus stáiseanóireacht                    813   1,280 
Teileafón, facs agus idirlíon                40,597              48,332 
Táillí do lucht dlí agus gairmithe                85,648              73,924 
Muirir bhainc                       711                    530 
Costais ilghnéitheacha                   7,147                 2,053 
An Tionscadal um Thagarmharcáil Ailse               18,431               23,320 
Tomhaltáin Teicneolaíochta Faisnéise               14,452                 8,514   
Dímheas ar threalamh ríomhaireachta             171,438             166,923 
Dímheas ar threalamh oifige                                        0                 1,059 
Iomlán na gCostas Riaracháin                       829,052            802,910 

Nótaí a ghabhann leis na Ráitis Airgeadais  

Don bhliain dar chríoch an 31 Nollaig 2022 

 
6. Maoin, Gléasra agus Trealamh 
 Trealamh Daingneáin agus Trealamh Iomlán 
 Ríomhaireachta Feistis Oifige 
 
 € € € € 
 Costas 
 Amhail an 1 Eanáir 2022 1,646,305 304,663 27,545 1,978,513 
 Breiseanna 111,890 0 0 111,890 
 Diúscairtí (31,058) 0 0      (31,058) 
  ___________________ ___________________ ________________ ___________________  

 Amhail an 31 Nollaig 2022 1,727,137 304,663 27,545 2,059,345 
   
 
 Dímheas 
 Amhail an 1 Eanáir 2022 1,399,497 304,663 27,545 1,731,705 
 Muirear i leith na bliana 171,438 0 0 171,438 
 Diúscairtí/slánú (31,058) 0 0 (31,058) 
  ____________________ ___________________ _________________ _____________________  

 Amhail an 31 Nollaig 2022 1,539,877 304,663 27,545 1,872,085 
  
 
 Glanluachanna de réir na leabhar                             
  
 Amhail an 31 Nollaig 2022   187,260    0             0          187,260 
 
        
 Amhail an 31 Nollaig 2021   246,808    0             0          246,808 
 
 

Áirítear leis an Trealamh Ríomhaireachta Bogearraí Ríomhaire ag a bhfuil glanluach €148,119 de réir na 
leabhar amhail an 31 Nollaig 2022 agus €214,740 amhail an 31 Nollaig 2021. 

 
 
 
7.   Méideanna infhála agus Réamhíocaíochtaí 
                   2022             2021 

€    € 
 

 Méideanna infhála – Deontais Taighde (Nóta 8)                                                0                       2,634 
 Méideanna infhála – Eile                                                                               26,032                          416 
 Réamhíocaíochtaí                                                                                           93,589                   186,444 
                                                                                                                                                                                                                                                                                                                                          _    _  ________________                                                   ___________________ 

                                                                                                                          219,621                   189,494 

Nótaí a ghabhann leis na Ráitis Airgeadais 

Don bhliain dar chríoch an 31 Nollaig 2022 

 

8. Deontais a Fuarthas Roimh 
Ré/Riaráistí 

    

      
 Tionscadal (Deontóir) Ag oscailt 

ar an 1 
Eanáir 

Ioncam a 
Fuarthas 

  T/C go 
Cuntas B/C  

Ag dúnadh ar 
an 31 Nollaig 

 Deontais Roimh Ré Faoi Láthair € € € € 
 CARG (HRB) 48,791            0 0        48,791 
 Cerviva ICE (HRB) 4,936     (3,611)         (1,325)                  0 
 Éifeachtaí COVID-19 (RCSI) (2,635)      62,455           (54,035)            5,785 
 Cosc Ailse (ICS) 30,948 (25,161) (5,787)                   0 
  _______ _______ _______ _______ 
      
 Iomlán   82,040     33,683              (61,147)    54,576 

 
        
            Tháinig na deontais ó na heagraíochtaí seo a leanas: 
         An Bord Taighde Sláinte (HRB)                             
         Cumann Ailse na hÉireann (ICS) 
         Molecular Medicine Ireland (MMI)                   

 

Foras Ospíse na hÉireann (IHF) 
An tAontas Eorpach (AE)            
Coláiste Ríoga na Máinlianna in Éirinn (RCSI) 
          

       
 
9. Cuntas Caipitil  
                                       2022                          2021 

       €                € 
 
 Iarmhéid amhail an 1 Eanáir 2022     246,808        105,002 
 
 Aistriú chuig an / (ón) gCuntas Ioncaim agus Caiteachais 
 
 Deontais Chaipitil a fuarthas ón Roinn Sláinte             111,890        309,788 
 (Vóta 38 fotheideal L1) 
  
 Méid an amúchta i gcomhréir leis an dímheas ar shócmhainní  (171,438)       (167,982) 
                          (59,548)         141,806 
                               _________       ________ 
 Iarmhéid amhail an 31 Nollaig 2022                     187,260         246,808 
 

 



 

20 
 

Nótaí a ghabhann leis na Ráitis Airgeadais  

Don bhliain dar chríoch an 31 Nollaig 2022 

 

10. Cíosanna ar Léasa Oibriúcháin 

 

Déanann an Bord a ghnó ó áitreabh i bPáirc Ghnó Aerfort Chorcaí. Chuathas i mbun léas nua ar an 5 Márta 2018 don 

tréimhse ón 1 Nollaig 2017 ar feadh 10 mbliana. 

 

                   2022             2021 

€    € 

Cíos Léasa a gearradh ar an gCuntas Ioncaim agus Caiteachais           137,059            135,547 
 
Tá na hoibleagáidí airgid seo a leanas ar an mBord faoi léasanna oibriúcháin  
a rachaidh in éag sa tréimhse: 
Laistigh de bhliain amháin                                                                                             147,600                135,732                    
Idir dhá bhliain agus cúig bliana                                                                                   578,100                544,403 
Tar éis cúig bliana                                                                                                             0                125,313 
          

 

11. Ranníocaíocht Aoisliúntais Bhreise/Asbhaint a Bhaineann le Pinsean 
 
De réir an Achta um Bearta Airgeadais Éigeandála ar Mhaithe le Leas an Phobail, 2009, tháinig asbhaint a bhaineann le 
pinsin do sheirbhísigh phoiblí i bhfeidhm ón 1 Márta 2009.  Cuireadh an Ranníocaíocht Aoisliúntais Bhreise ina ionad 
sin an 1 Eanáir 2019. Nuair a bhailítear í, seolann an Chlárlann Náisiúnta Ailse an tsuim asbhainte chuig an Roinn Sláinte 
uair sa mhí. Ba é iomlán na n-íocaíochtaí míosúla a cuireadh ar ais chuig an Roinn i leith na ranníocaíochta sin don 
tréimhse ó Eanáir go Nollaig 2022 ná €63,307. Ba é an méid comparáideach do 2021 ná €45,441. 
 
 
12. Idirbhearta Páirtithe Gaolmhara 
 
Luach Saothair a íocadh leis an bPríomhlucht Bainistíochta 
  
Cuimsítear leis an bPríomhlucht Bainistíochta an Bord, an Stiúrthóir agus an Fhoireann Ardbhainistíochta.  
B’ionann iomlán na sochar i dtaobh luach saothair gearrthéarmach i leith 2022 agus €658,235 (ÁSPC Fostóra san 
áireamh). 
I gcomparáid leis sin, ba é €520,755 (ÁSPC Fostóra san áireamh) an figiúr i leith 2021. 
Níl aon luach saothair iníoctha leis an mBord. 
 
Glacann an Chlárlann nósanna imeachta i gcomhréir leis na treoirlínte ón Roinn Caiteachais Phoiblí agus Athchóirithe 
lena gclúdaítear leasanna pearsanta chomhaltaí an bhoird.  I ngnáthchúrsa an ghnó, féadfaidh an Chlárlann deontais a 
cheadú nó socruithe conarthacha a dhéanamh le heintitis a bhfuil comhaltaí boird de chuid na Clárlainne fostaithe iontu 
nó a bhfuil leas eile acu iontu.  I gcásanna ina bhféadfadh coinbhleacht leasa a bheith i gceist, ní fhaigheann comhaltaí 
Boird doiciméadúchán ón mbord, ní ghlacann siad páirt i gcomhráite maidir leis na hidirbhearta sin ná ní bhíonn siad i 
láthair ag na comhráite sin.  Coinnítear clár nochtaithe ar bun. 
Níor tabhaíodh aon idirbhearta páirtithe gaolmhara in 2022. 

13. Táillí a íocadh le Comhairleoirí Seachtracha 
 
Áirítear leis na táillí do Lucht Dlí agus Gairmithe (nóta 5) an caiteachas seo a leanas ar chomhairleoirí seachtracha.
    
               2022                 2021 
                   €                       € 
Ceangaltais chonartha agus dhlíthiúla            7,187        2,810 
Comhairle maidir le Cosaint Sonraí      0      29,410 
Tacaíocht Acmhainní Daonna/Comhairle Fostaíochta                    0                 13,880 
Straitéis                 6,027      11,495 
Tacaíocht Chomhairleachta            33,768      12,054 
Ceardlanna/Tuarascálacha                      0         4,275 
               46,982       73,924  
         
14. Ceangaltais Chaipitil 
 
 Níl aon cheangaltais chaipitil ann 
 
 
15.       Teagmhais tar éis an Dáta Tuairiscithe 
 
 

Gnóthas leantach – Ós rud é go soláthraíonn an Bord um an gClárlann Náisiúnta Ailse seirbhís phoiblí arna 
maoiniú ag an Státchiste, trína máthair-roinn, an Roinn Sláinte, measann an Chlárlann gur cuí na ráitis airgeadais 
seo a ullmhú ar bhonn gnóthas leantach.  

 
16. Formheas na Ráiteas Airgeadais  
  
 D’fhormheas an Bord na ráitis airgeadais ar an 12 Meitheamh 2023 

Aguisín A: Foilseacháin agus Páipéir a ndearnadh Piarmheasúnú 
orthu 

 

Tuarascálacha a foilsíodh in 2022  

1. Cancer trends No. 38. Breast, cervical and colorectal cancer 1994-2019: National trends for cancers with 
population-based screening programmes in Ireland. NCRI, Corcaigh, Meán Fómhair 2022 (Brennan A, McDevitt 
J, Walsh PM). 

2. Cancer in Ireland 1994-2020: Annual statistical report of the National Cancer Registry. NCRI, Corcaigh, Samhain 
2022 (McDevitt J, Tierney P, Walsh PM). 

 

Páipéir Phiarmheasúnaithe 2022 

1. Anderson S, Breen KJ, Davis NF, Deady S, Sweeney P. Penile cancer in Ireland - A national review. Surgeon. 2022 
Meitheamh; 20(3):187-193. doi: 10.1016/j.surge.2021.04.004. Epub 2021 Bealtaine 24. 

2. Andersson TM, Rutherford MJ, Myklebust TÅ, Møller B, Arnold M, Soerjomataram I, Bray F, Elkader HA, 
Engholm G, Huws D, Little A, Shack L, Walsh PM, Woods RR, Parkin DM, Lambert PC. A way to explore the 
existence of "immortals" in cancer registry data - An illustration using data from ICBP SURVMARK-2. Cancer 
Epidemiol. 2022 Feabhra; 76:102085. doi: 10.1016/j.canep.2021.102085. Epub 2021 Nollaig 24. 

3. Araghi M, Fidler-Benaoudia M, Arnold M, Rutherford M, Bardot A, Ferlay J, Bucher O, De P, Engholm G, Gavin 
A, Kozie S, Little A, Møller B, St Jacques N, Tervonen H, Walsh P, Woods R, O'Connell DL, Baldwin D, Elwood M, 
Siesling S, Bray F, Soerjomataram I; ICBP SURVMARK-2 Local Leads; ICBP SURVMARK-2 Academic Reference 
Group; ICBP Clinical Committee–Lung; ICBP SurvMark-2 Academic Reference GroupICBP SurvMark-2 academic 
reference group; ICBP Clinical Committee – LungICBP clinical Committee – lung. International differences in 
lung cancer survival by sex, histological type and stage at diagnosis: an ICBP SURVMARK-2 Study. Thorax. 2022 
Aibreán; 77(4):378-390. doi: 10.1136/thoraxjnl-2020-216555. Epub 2021 Iúil 19.  

4. Arnold M, Morgan E, Bardot A, Rutherford MJ, Ferlay J, Little A, Møller B, Bucher O, De P, Woods RR, Saint-
Jacques N, Gavin AT, Engholm G, Achiam MP, Porter G, Walsh PM, Vernon S, Kozie S, Ramanakumar AV, Lynch 
C, Harrison S, Merrett N, O'Connell DL, Mala T, Elwood M, Zalcberg J, Huws DW, Ransom D, Bray F, 
Soerjomataram I. International variation in oesophageal and gastric cancer survival 2012-2014: differences by 
histological subtype and stage at diagnosis (an ICBP SURVMARK-2 population-based study). Gut. 2022 Lúnasa; 
71(8):1532-1543. doi: 10.1136/gutjnl-2021-325266. Epub 2021 Samhain 25. 

5. Cabasag CJ, Arnold M, Rutherford M, Ferlay J, Bardot A, Morgan E, Butler J, O'Connell DL, Nelson G, Høgdall C, 
Schnack T, Gavin A, Elwood M, Hanna L, Gourley C, De P, Saint-Jacques N, Mørch LS, Woods RR, Altman AD, 
Sykes P, Cohen PA, McNally O, Møller B, Walsh P, Morrison DS, Bray F, Soerjomataram I. Shifting incidence and 
survival of epithelial ovarian cancer (1995-2014): A SurvMark-2 study. Int J Cancer. 2022 Dec 19. doi: 
10.1002/ijc.34403. Ar líne agus leagan clóite ar an mbealach.  

6. Cardoso R, Guo F, Heisser T, De Schutter H, Van Damme N, Nilbert MC, Tybjerg AJ, Bouvier AM, Bouvier V, 
Launoy G, Woronoff AS, Cariou M, Robaszkiewicz M, Delafosse P, Poncet F, Walsh PM, Senore C, Rosso S, 
Lemmens VEPP, Elferink MAG, Tomšič S, Žagar T, Lopez de Munain Marques A, Marcos-Gragera R, Puigdemont 
M, Galceran J, Carulla M, Sánchez-Gil A, Chirlaque MD, Hoffmeister M, Brenner H. Proportion and stage 
distribution of screen-detected and non-screen-detected colorectal cancer in nine European countries: an 
international, population-based study. Lancet Gastroenterol Hepatol. 2022 Lúnasa; 7(8):711-723. doi: 
10.1016/S2468-1253(22)00084-X. Epub 2022 Bealtaine 11. 

7. Cardoso R, Guo F, Heisser T, De Schutter H, Van Damme N, Nilbert MC, Christensen J, Bouvier AM, Bouvier V, 
Launoy G, Woronoff AS, Cariou M, Robaszkiewicz M, Delafosse P, Poncet F, Walsh PM, Senore C, Rosso S, 
Lemmens VEPP, Elferink MAG, Tomšič S, Žagar T, Marques ALM, Marcos-Gragera R, Puigdemont M, Galceran J, 
Carulla M, Sánchez-Gil A, Chirlaque MD, Hoffmeister M, Brenner H. Overall and stage-specific survival of 
patients with screen-detected colorectal cancer in European countries: A population-based study in 9 
countries. Lancet Reg Health Eur. 2022 Iúil 6; 21:100458. doi: 10.1016/j.lanepe.2022.100458. eCollection 2022 
Deireadh Fómhair 
 

https://pubmed.ncbi.nlm.nih.gov/34954495/
https://pubmed.ncbi.nlm.nih.gov/34954495/

8. Keeling E, O'Leary E, Deady S, O Neill JP, Conlon PJ, Moloney FJ. Gender and immunosuppression impact on 

Merkel cell carcinoma diagnosis and prognosis. A population based cohort study. Skin Health Dis. 2021 Nollaig 
8; 2(1):e80. doi: 10.1002/ski2.80. eCollection 2022 Mar. 

9. Kelly M, O'Brien KM, Hannigan A. Specialist palliative cancer care in acute hospitals and place of death: a 
population study. BMJ Support Palliat Care. 2022 Bealtaine; 12(e1):e94-e102. doi: 10.1136/bmjspcare-2020-
002232. Epub 2020 Meán Fómhair 11. 

10. Menzies S, O'Leary E, Callaghan G, Mansoor N, Deady S, Murad A, Lenane P, O'Neill J, Lally A, Houlihan DD, 
Murray S, Sexton DJ, McCormick PA, Egan JJ, O'Neill JP, Conlon PJ, Moloney FJ. A population-based comparison 
of organ transplant recipients in whom cutaneous squamous cell develops versus those in whom basal cell 
carcinoma develops. J Am Acad Dermatol. 2022 Meitheamh; 86(6):1377-1379. doi: 10.1016/j.jaad.2021.05.032. 
Epub 2021 Meitheamh 8. 

11. Molcho M, Thomas AA, Walsh PM, Skinner R, Sharp L. Social inequalities in treatment receipt for childhood 
cancers in Ireland: A population-based analysis. Int J Cancer. 2022 Márta 15; 150(6):941-951. doi: 
10.1002/ijc.33856. Epub 2021 Samhain 13. 

12. O'Connell E, McDevitt J, Hill ADK, McNamara DA, Burke JP. Centralisation of rectal cancer care has improved 
patient survival in the republic of Ireland. Eur J Surg Oncol. 2022 Aibreán; 48(4):890-895. doi: 
10.1016/j.ejso.2021.10.031. Epub 2021 Samhain 2. 

13. Imogen Sharkey Ochoa, Esther O'Regan, Mary Toner, Elaine Kay, Peter Faul , Connor O'Keane, Roisin O'Connor, 
Dorinda Mullen, Mataz Nur, Eamon O'Murchu, Jacqui Barry-O'Crowley, Niamh Kernan, Prerna Tewari, Helen 
Keegan, Sharon O'Toole, Robbie Woods, Susan Kennedy, Kenneth Feeley, Linda Sharp, Tarik Gheit, Massimo 
Tommasino, John J O'Leary, Cara M Martin. The role of HPV in determining treatment, survival, and prognosis 
of head and neck squamous cell carcinoma. Cancers (Basel). 2022 Meán Fómhair 3; 14(17):4321. doi: 
10.3390/cancers14174321. 

14. Sexton GP, Walsh P, Moriarty F, O'Neill JP. Age alone is not a barrier to concurrent chemoradiotherapy for 
advanced head and neck cancer. Ann Otol Rhinol Laryngol. 2022 Aibreán 21:34894221086087, doi: 
10.1177/00034894221086087. Ar líne agus leagan clóite ar an mbealach. 

15. Sexton GP, Walsh P, Moriarty F, O'Neill JP. The changing face of Irish head and neck cancer epidemiology: 20 
years of data. Eur Arch Otorhinolaryngol. 2022 Meitheamh; 279(6):3079-3088. doi: 10.1007/s00405-021-
07118-4. Epub 2021 Deireadh Fómhair 13. 

Aguisín B: Forléargas ar Ídiú Fuinnimh in 2022 
 

Is i gcomhair aerchóiriú agus téimh a ídítear fuinneamh sa Chlárlann Náisiúnta Ailse den chuid is mó. I measc na nithe 
eile a ídíonn fuinneamh tá soilsiú, trealamh oifige agus lónadóireacht. Faoi chumhacht leictreachais atá siadsan go léir 
agus ní úsáidtear gás ná breoslaí iontaise chun críche ar bith. Ní féidir ídiú leictreachais a chionroinnt idir na húsáidí 
éagsúla sin, toisc gur as an soláthar céanna a thagann siad. 

In 2022, d’ídigh an Chlárlann Náisiúnta Ailse 55.84 MWh fuinnimh, agus fuinneamh leictreach amháin a bhí i gceist. 

